ქართული პრესის მონიტორინგი

28.05.2018

სარჩევი:
- 5 -კვირის პალიტრა


- 5 -რა "დაგვიბარა" პომპეომ (კვირის პალიტრა)


- 7 -"ისტორიკოსების გარდა, გვყვანან ისტერიკოსებიც, რომლებიც საქართველოს ისტერიას წერენ" (კვირის პალიტრა)


- 8 -"ჩვენი გამარჯვება რუსეთზე ორმაგი დარტყმა იქნება" (კვირის პალიტრა)


- 9 -"ყველას მინდა ვუთხრა: პატრიარქმა ყველაფერი იცის" (კვირის პალიტრა)


- 10 -ნავთობკომპანიებმა კონკურენციის სააგენტოს 55:3 მოუგეს (კვირის პალიტრა)


- 11 -ქართული ბატალიონები რუსული ტანკების მოგერიებაში "დახელოვნდებიან" (კვირის პალიტრა)


- 12 -ალია


- 12 -რა მოხდა ივანიშვილისა და უმრავლესობის შეხვედრაზე? - ივანიშვილი მიხვდა, რომ მას უსიტყვოდ აღარ ემორჩილებიან. ბატონმა ბიძინამ დაუმორჩილებლობა საკუთარ თავზე გასულ კვირას უკვე იწვნია და მიხვდა, რომ რადიკალური ცვლილებებია საჭირო! (ალია)


- 14 -„ჩვენ უნდა მოვემზადოთ სომხური სცენარისთვის, კერძოდ, ხელისუფლების შესაცვლელად ჩვენ ვიბრძოლებთ მშვიდობიანი გზით, ოღონდ ქუჩიდან“ - მომავალ კვირას ეს იქნება უკვე ერთიანი ოპოზიციის ულტიმატუმი ხელისუფლების მიმართ (ალია)


- 16 -„მე ვაპირებ ამ ხალხის გაერთიანებას, რომ ეს საშინელი რეჟიმი დამთავრდეს ქვეყანაში“ - თუ ხელისუფლებასთან ბრძოლაში ხარ ჩართული, გრანტი სთხოვო და აიღო კი არა, რაღაც რომ გეკუთვნოდეს, მე თუ მკითხავთ, მისგან ისიც არ უნდა აიღო“ (ალია)


- 18 -„თუ ეს შს მინისტრმა არ გააკეთა, მაშინ ამას გააკეთებს ქუჩაში კომბლებით გამოსული ხალხი“ – „მე ბევრი პარლამენტარი ვიცი, ნარკომომხმარებლები რომ არიან და კაბინეტებში ენა რომ გადაყლაპეს“ (ალია)


- 19 -ივანიშვილის ხის გამო სტადიონი გადათხარეს (ალია)


- 20 -„საქართველოს ჰყავს ფულისუფლება და არა ხელისუფლება! ჩვენ გვმართავს სატანისტური ხელისუფლება!“ (ალია)


- 21 -ამ იდიოტებს, „ქართული ოცნების“ პოლიტიკოსები და ჩინოვნიკები რომ ჰქვიათ, ღირსების სისტემატური შელახვისთვის პასუხი უნდა მოვთხოვოთ და ეს კანონები და რეგულაციები ერთ ადგილას შევტენოთ! - ვერ ხედავთ, თქვე უბედურებო, რომ უკვე სამასხარაოდ გაიხადეთ თავი?! სად აბრუნებთ ხალხს? უკან, საბჭოთა კავშირში? (ალია)


- 22 -რა მოხდა ანზორ ჩუბინიძისა და ძიუდოისტების შეხვედრაზე? (ალია)


- 23 -„მოკვდი პენსიამდე - დაეხმარე სახელმწიფოს!“ (ალია)


- 24 -რომელი პოლიტიკური პარტია უცხადებს ბოიკოტს „რუსთავი 2-ს“ და რომელი არ იზიარებს საპატრიარქოს მოწოდებას? (ალია)


- 26 -ზვიად ძიძიგური და მისი „კონსერვატიული პარტია“ არც პარტიაა და არც კონსერვატორთა კრებული, ეს არის პოლიტიკური აფერისტების ბანდა (ალია)


- 27 -წურბელა „ვივუსი“ სასამართლოს გადაწყვეტილებას არ ასრულებს! - რა ჯოჯოხეთი იწყება მაშინ, როცა ვალსაც იხდი, სასამართლოც დასრულდება და ფიქრობ, რომ ეს ფსიქოტერორისტები თავიდან მოიშორე (ალია)


- 28 -„თქვენს კლინიკაში „გიდმედში“ რომ მოვედი, პატივსაცემი ექიმი გივი ჩიქობავა იყავით ჩემთვის, ახლა ვინმე გივია ხართ! გაშავებული გივია! ფულის გამომძალველი გივია!!! (ალია)


- 28 -პრაიმტაიმი


- 28 -საქართველო რუსეთის წინააღმდეგ / სტრასბურგიდან ჰააგის ტრიბუნალამდე (პრაიმტაიმი)


- 29 -„თეთრი ხმაურის“ „ტაიმ-აუტი“ / რა კანონის მიღებას ელოდებიან და რა მოთხოვნებს აყენებენ (პრაიმტაიმი)


- 30 -საჯარიმო სანქციები იცვლება / რა კონკრეტული რეგულაციები დაწესდება ტაქსებზე (პრაიმტაიმი)


- 31 -სპეციალური რეპორტაჟი სამეგრელოდან / ემუქრება თუ არა თანამდებობის დატოვება ზუგდიდის #5 საჯარო სკოლის დირექტორს? (პრაიმტაიმი)


- 32 -ასავალ-დასავალი


- 32 -26 მაისს ზვიადი და მერაბი გადამალეს! („ასავალ-დასავალი“)


- 32 -გუბაზ სანიკიძე: შარშან, 2017 წლის 26 მაისს ვიზეიმეთ დამოუკიდებლობის 26 წლისთავი, ხოლო წელს ვზეიმობთ 100 წლის იუბილეს! პირდაპირ დაწყევლილები ვართ, რა! („ასავალ-დასავალი“)


- 34 -სანდრო ბრეგაძე: 7 პატრიოტის დამპატიმრებელო ხელისუფლებავ, გაბუნიას შემჩვენებელი მეუფე იობის დაპატიმრებასაც ხომ არ აპირებ? („ასავალ-დასავალი“)


- 34 -დავით ნემსაძე: ღამის კლუბ „ბასიანის“ 50-პროცენტიანი წილის მფლობელი აკაკი ხურციძე სააკაშვილისა და ბაჩო ახალაიას კადრია, რომელიც ნაციონალურ მოძრაობასთან მჭიდრო კავშირს დღემდე ინარჩუნებს! („ასავალ-დასავალი“)


- 35 -ჯონდი ბაღათურია: მზადდება დიდი ღალატი!  („ასავალ-დასავალი“)


- 36 -ანზორ თოთაძე აუცილებლად უნდა შეწყდეს ბინათმშენებლობა თბილისსა და ბათუმში! („ასავალ-დასავალი“)


- 36 -მერაბ შათირიშვილი: ბატონო ბიძინა, დაუბრუნდით ბიძინა ივანიშვილს! („ასავალ-დასავალი“)


- 37 -ბადრი ბიწაძე: 2007 წლის 7 ნოემბერი თენდებოდა, როცა სახელმწიფო კანცელარიაში სააკაშვილის კაბინეტში მე და ნინო სააკაშვილს ვესაუბრეთ!//ბადრი ბიწაძე დუმილს არღვევს! („ასავალ-დასავალი“)


- 39 -ჯაბა ექიმი: დაჩმორებულმა, მშიერმა, უბედურმა და გაბოროტებულმა ექიმმა, გამორიცხულია, პაციენტი მოარჩინოს!  („ასავალ-დასავალი“)


- 40 -პაატა ჯიბლაძე: ჩვენი პარტია ბოიკოტს უცხადებს რუსთავი-2-ს! („ასავალ-დასავალი“)


- 40 -ზაზა დავითაია: ჩვენ გავმართლდით!// ვაი, საქმის შემთითხვნელებს და ცრუმოწმეებს! („ასავალ-დასავალი“)


- 41 -ჰამლეტ ჭიპაშვილი: მამათმავლობის პროპაგანდა მკაცრად უნდა ისჯებოდეს! („ასავალ-დასავალი“)


- 41 -ვხედავ საჭირო ყოფილა მართლაც რომ შენი „რეიდი“, მაგ ტარაკანებს არ აწყენთ პატრიოტების რეიდი!//ბიძინა ივანიშვილისა და ლერი სიხარულიძის გასაუბრება!  („ასავალ-დასავალი“)


- 42 -რეზონანსი


- 42 -სისხლიანი შურისძიებისა და მოზარდების ომის საფრთხე თბილისის ცენტრში (რეზონანსი)


- 42 -სომეხმა მესაზღვრეებმა "აფხაზური პასპორტი" ოფიციალურ საბუთად ცნეს (რეზონანსი)


- 43 -საქართველო 2021 წელს ნატო-ში - რა დაპირება მიიღო პრემიერმა კვირიკაშვილმა აშშ-ში ვიზიტისას (რეზონანსი)


- 44 -საყვარელიძე: საპატრიარქოს მოწოდება არაადეკვატურია (რეზონანსი)


- 45 -რუსთავის გზატკეცილთან მცხოვრებლებმა ავტობანის მშენებლობის გამო შესაძლოა, სტრასბურგში იჩივლონ (რეზონანსი)


- 45 -ბერას ბოლო კლიპი და საკონსტიტუციო სასამართლოს გადაწყვეტილება


- 46 -სანამ ადევნება დანაშაულად არ გამოცხადდა,გრიგოლიას საქმის გამოძიება არ შეგვეძლო - ლონდა თოლორაია (რეზონანსი)


- 47 -ახალი თაობა


- 47 -ნუ  მომკლავ!/ ზაზა სარალიძემ რუსთაველზე აქცია გამართა(ახალი თაობა)


- 47 -სოზარ სუბარს მკვლელობის საქმეში დამნაშავის მფარველობაში ადანაშაულებენ (ახალი თაობა)


- 48 -რამაზ საყვარელიძე: „ნაციონალები ისევ რუსული საქმის კეთებისკენ მოგვიწოდებენ“(ახალი თაობა)


- 48 -კონსტანტინე  გამსახურდია: „ევროპულმა საქართველომ“ ნაციონალებს მეორე ადგილი წაართვა (ახალი თაობა)




კვირის პალიტრა

რა "დაგვიბარა" პომპეომ (კვირის პალიტრა)

ავტ. რუსუდან შელია
ინტერვიუ დავით უსუფაშვილთან.

სტატიაში ნათქვამია, რომ 21 მაისს აშშ-ის სახელმწიფო მდივანმა მაიკ პომპეომ ამერიკა-საქართველოს სტრატეგიული პარტნიორობის კომისიის პლენარული​ სხდომა გახსნა. მასთან ერთად იყო საქართველოს პრემიერ-მინისტრი გიორგი კვირიკაშვილიც. პლენარული სხდომის გახსნამდე მხარეებმა იმსჯელეს. პომპეოს თქმით, აშშ კვლავ მტკიცედ უჭერს მხარს საქართველოს. 
აშშ-ში გაჟღერებულ პოლიტიკურ გზავნილებს გამოცემასთან ინტერვიუში აფასებს  "შენების​ მოძრაობის" დამფუძნებელი დავით​ უსუფაშვილი. მისი თქმით, პრემიერის ვიზიტი მნიშვნელოვანი გზავნილებით გამოირჩეოდა და მისასალმებელია, რომ მიუხედავად ამერიკის ადმინისტრაციასა და ჩრდილოეთ კორეას შორის გართულებული ურთიერთობისა თუ სხვა გამოწვევებისა, სახელმწიფო მდივანმა მაიკ პომპეომ საქართველოს დელეგაც​იას სათანადო დრო და ყურადღება დაუთმო.
„აღსანიშნავია, რომ პომპეოსთან შეხვედრაზე კვირიკაშვილის პერსონალური ფაქტორი გამოიკვეთა, რაც შიდაპოლიტიკური პროცესების ფონზე საინტერესოდ გამოჩნდა. საქართველოში ხშირად ისმის კითხვა, ხომ არ არის მოსალოდნელი პრემიერის ცვლილება, ამერიკაში ვიზიტმა კი დაადასტურა, რომ კვირიკაშვილის საგარეო პოზიციები მყარია და მას ამ როლის შესრულება კიდევ დიდხანს მოუწევს.“ - აღნიშნა უსუფაშვილმა. 

პარლამენტის ყოფილი თავმჯდომარის განმარტებით, აშშ-ც და ევროპაც მკაფიოდ მიანიშნებენ, რომ ქვეყანაში პრემიერის შეცვლა, შესაძლოა, საქართველოს საგარეო პარტნიორებმა არასწორად გაიგონ. მისივე თქმით, თუ ბიძინა ივან​იშვილს ოდესმე გაუჩნდება კვირიკაშვილის შეცვლის სურვილი, მან უნდა იზრუნოს პოტენციური შემცვლელის საგარეო მხარდაჭერაზეც. თუ ეს არ მოხდება, კითხვები გაჩნდება არა კვირიკაშვილის შემცვლელ პრემიერთან, არამედ ქვეყნის კურსთან, რაც საგანგაშო იქნება საქართველოს მომავლისთვის.

უსუფაშვილი ამბობს, რომ საქართველოს დელეგაციის ვიზიტის პარალელურად, მან კერძო შეხვედრები გამართა ამერიკის სახელმწიფო დეპარტამენტში, სადაც აღნიშნავდნენ, რომ ბიძინა ივანიშვილის პოლიტიკაში დაბრუნებით მათთვის უფრო მკაფიო გახდა საქართველოში ერთპარტიულობის პრობლემა და შეშფოთებამაც იმატა. რესპონდენტის მოსაზრებით, ივანიშვილის პოლიტიკაში დაბრუნების შემდეგ ისინი უფრო ყურადღებით დააკვირდებიან, საპრეზიდენტო არჩევნებისას იქნება თუ არა მედია მონოპოლიზებული და ბიზნესწრეების დონაცია - შეზღუდული, თუმცა, საქართველოს უცხო​ეთიდან არავინ აკადრებს, მმართველ პოლიტიკურ ძალას მიანიშნოს, უნდა იყოს თუ არა მომავალი პრეზიდენტი მმართველი პარტიის კანდიდატი. 

რესპონდენტის შეფასებით, დღეს "ქართულ ოცნებაში" ლიბერალებიც არიან, კონსერვატორებიც, რადიკალური ჯგუფებიც და როდ​ესაც გუნდი ამბობს, რომ ყველაფერი თვითონაა და ამიტომ არ სჭირდება სხვა პარტია თუ სხვისი მოსაზრება - ეს მესიანიზმის გამოვლინებაა. 
პოლიტიკოსი დასძენს, რომ აშშ-ში წარმატებული ვიზიტის კვალდაკვალ, ქვეყანაში ორი კვირაა, ადამიანებს არ აქვთ ბარიერი, ღიად გამოხატონ გულწრფელი სურვილი მეორე ადამიანის ფიზიკური განადგურების და ქვეყანაში აგრესიის ძალიან ძლიერი მუხტია, ამას კი ხელისუფ​ლება ვერ ხედავს და ყველაფერი შს მინისტრი გახარიას მარიფათის იმედად არის დატოვებული. 
უსუფაშვილი დასძენს, რომ ამერიკასთან მჭიდრო თანამშრომლობა და ქვეყანაში ასეთი უსუსურობის გამოვლინება ერთმანეთს ვერ უთავსდება. 

"ისტორიკოსების გარდა, გვყვანან ისტერიკოსებიც, რომლებიც საქართველოს ისტერიას წერენ" (კვირის პალიტრა)

ავტ. ნათია დოლიძე
ინტერვიუ დავით მაღრაძესთან.

პოეტი დათო მაღრაძე გამოცემას ქვეყანაში მიმდინარე პროცესებზე ესაუბრება. მისი შეფასებით, დაპირისპირება კულტურასა და უკულტურობას შორის კვლავაც მძაფრია და რამდენადაც სულგრძელი და მიმტევებელია საზოგადოების კულტურული ნაწილი, იმდენად აგრესიული და დაუნდობელია უკულტურო ნაწილი.
რაც შეეხება ღამის კლუბებში ჩატარებული რეიდების შემდგომ გამართულ აქციას, მაღრაძე ამბობს, რომ ვერ გამოარჩევს დამნაშავეებსა და უდანაშაულოებს, თუმცა, მოსწონს ახალგაზრდების გულწრფელი პროტესტი და თვლის, რომ ღამის კლუბების სივრცეში შეიძლება, კარგი საზოგადოება დაიბადოს. 
მაღრაძისთვის მიუღებელია პოლიციელების მხრიდან ახალგაზრდების მიმართ გამოხატული უხეში მოპყრობა: „არ შეიძლება ადამიანს ასე შეურაცხმყოფლად მოექცე, რაც, როგორც ჩანს, ისეთი ძალით აღზევდა "ნაციონალური მოძრაობის" დროს, რომ ამ ამბავს ჯერჯერობით კვლავ ვერ შველიან.“ - დასძენს პოეტი. 
მაღრაძის განმარტებით, საქართველოს ისტორიის პარალელურად ქრონიკებს წერენ ისტერიკოს-რევანშისტებიც და ძალიან დიდი მონდომებით და ვნებით ცდილობენ, რომ შექმნან ქვეყანაში ისტერიული გარემო, ისე წარმოაჩინონ, რომ ყველაფერი ცუდად არის, გააღვივონ საზოგადოებაში ნიჰილისტური განწყობა. ესენი კი ძირითადად არიან ძველი ხელისუფლების მხარდამჭერები, რევანშის სურვილით შეპყრობილი ხალხი. 

პოეტისთვის ასევე მიუღებელია კულტურის შესახებ კანონში შესატანი ცვლილებები, რომლებიც კონკრეტულ ნაწარმოებებზე ცენზურის დაწესებას გულისხმობს. რესპონდენტი ამბობს, რომ მხატვრულ ნაწარმოებს, მისი შინაარსის მიუხედავად, აკრძალვა არ ჭირდება. 

ინტერვიუს ბოლოს დავით მაღრაძე პასუხობს კითხვას, ბიძინა ივანიშვილის პოლიტიკაში დაბრუნებასთან დაკავშირებით: „ის ძალიან გამჭრიახი ადამიანია, დაინახა საფრთხეები და მათ აღსაკვეთად მობრუნდა. საფრთხეებში ვგულისხმობ მმართველი ძალის წიაღში გაჩენილ ბზარებს და ბზარები ნაპრალებად რომ არ ქცეულიყო, ამიტომ დაბრუნდა. ვფიქრობ, სწორად მოიქცა.“ - ამბობს დავით მაღრაძე.

"ჩვენი გამარჯვება რუსეთზე ორმაგი დარტყმა იქნება" (კვირის პალიტრა)

ავტ. თიკო ოსმანოვა
სტრასბურგის სასამართლოში აგვისტოს ომის ათწლიანი განხილვის დასრულებას სამხედრო ექსპერტი ამირან სალუქვაძე აფასებს. მისი თქმით, საქართველოს მხარე გაცილებით დამაჯერებელი და არგუმენტირებული იყო რუსულ მხარესთან შედარებით, რომელიც გამუდმებით მიუთითებდა მტკიცებულებების ფალსიფიკაციაზე, რაც კონტრარგუმენტების უსუსურობის მანიშნებელი იყო. ის იმედს გამოთქვამს, რომ ადამიანის უფლებათა სასამართლო გაუძლებს რუსეთის ზეწოლას და ობიექტურ გადაწყვეტილებას მიიღებს.

იურისტი ლია მუხაშავრია განმარტავს, რომ თუ სტრასბურგმა გადაწყვეტილება საქართველოს სასარგებლოდ გამოიტანა, შესაძლოა ევროპის სასამართლომ ინდივიდუალური სარჩელები აღარ განიხილოს და ისე გამოუტანოს რუსეთს განაჩენი".

პოლიტიკური ექსპერტი ნოდარ ხარშილაძე კი მიიჩნევს, რომ თუ საქმე ქართული მხარის  სასარგებლოდ დასრულდა, საერთაშორისო არენაზე ეს დიდი გამარჯვება იქნება და ევროპასა და ნატოში საქართველოს ინტეგრაციასაც დააჩქარებს, რაც რუსეტს ორმაგ დარტყმას მიაყენებს. 

"ყველას მინდა ვუთხრა: პატრიარქმა ყველაფერი იცის" (კვირის პალიტრა)

ავტ. რუსუდან შელია
საქართველოს საპატრიარქოს მიერ ტელეკომპანია "რუსთავი 2"-სთვის ბოიკოტის გამოცხადებასთან დაკავშირებით „კვირის პალიტრასთან“  განმარტებებს აკეთებს დეკანოზი შალვა კეკელია. მისი მოსაზრებით, კონკრეტული ჯგუფი მიზანმიმართულად ცდილობს, საპატრიარქო პრორუსულ და დასავლურ ღირებულებებთან დაპირისპირებულ​ ძალად წარმოაჩინოს, ცდილობენ საზოგადოება ეკლესიის წინა​აღმდეგ​ განაწყონ და სიძულვილი​ გააღვივონ. იგი სამწუხაროს უწოდებს იმ ფაქტს, რომ როდესაც ჟურნალისტი გიორგი გაბუნია საზოგადოებას მკრეხელური ტექსტით მიმართავდა და ღვთისმშობელს აქილიკებდა, სტუდიაში არც ერთ სტუმარს არ გასჩენია წინააღმდეგობის სურვილი, რომ შენიშვნა მიეცათ მისთვის არაკორექტული განცხადების გამო. 
დეკანოზი ეხმაურება ნიკა გვარამიას განცხადებას იმის თაობაზე, რომ პატრიარქი არ იყო ინფორმირებული საპატრიარქოს მიერ გავრცელებული განცხადების შინაარსზე. ის ამტკიცებს, რომ განცხადება რამდენიმეჯერ, მის თვალწინ გადაიკითხა ილია მეორემ, მსგავსი ინფორმაციის ტირაჟირება კი ეკლესიისადმი ხალხის ნდობის გაქრობას ემსახურება. 

ნავთობკომპანიებმა კონკურენციის სააგენტოს 55:3 მოუგეს (კვირის პალიტრა)

ავტ. ემა ტუხიაშვილი
სტატიის თანახმად, კონკურენციის სააგენტომ საავტომობილო საწვავის ბაზრის ხელახალი მოკვლევა დაასრულა და თავდაპირველი მოკვლევისგან განსხვავებით, ნავთობ​პროდუქტების იმპორტიორი და რეალიზატორი კომპანიები დაახლოებით 3 მილიონი ლარით დააჯარიმა. 2015 წელს ჩატარებული მოკვლევის საფუძველზე, კონკურენციის სააგენტომ კომპანიები დაახლოებით 55 მილიონი ლარით დააჯარიმა, ამჯერად კი ჯარიმის ოდენობა დაახლოებით 18-ჯერ შეუმცირა.

კონკურენციის სააგენტოს ხელმძღვანელი ნოდარ ხადური განმარტავს, რომ კანონების ცვლილებების გამო შემცირდა კომპანიებს შორის არსებული შეთანხმებული მოქმედების პერიოდი და უნდა შემცირებულიყო საჯარიმო სანქციებით გათვალისწინებული თანხებიც: „არ ვიტყოდი, რომ ჯარიმის თანხა 55-დან 3 მილიონამდე შევამცირეთ. ჩვენ ხელახლა ჩავატარეთ მოკვლევა და ნავთობკომპანიები დავაჯარიმეთ ჯამში 3 მილიონი ლარით“.
ხადური დასძენს, რომ კონკურენციის სააგენტო მიჰყვა უზენაესი სასამართლოს გადაწყვეტილებებს თითოეული ნავთობკომპანიის მიმართ, თუმცა, დასკვნაში დატოვა  კომპანიების შეთანხმებული ქმედების ბრალდება, რაც ძალიან მნიშვნელოვანია.

ქართული ბატალიონები რუსული ტანკების მოგერიებაში "დახელოვნდებიან" (კვირის პალიტრა)

ავტ. ირაკლი ალადაშვილი
სტატიის ავტორი წერს, რომ 18 მაისს ვაზიანის საბრძოლო მომზადების ცენტრში საქართველოს თავდაცვისთვის მზადყოფნის სამწლიანი პროგრამა დაიწყო. მომზადებას ცხრა სამანევრო ბატალიონის პირადი შემადგენლობა, ანუ ხუთი ათასამდე მებრძოლი გაივლის. ის იხსენებს, რომ აგვისტოს ომში 43-ე ბატალიონის მსხვერპლი მცირე არ ყოფილა და მისი  დღევანდელი პირადი შემადგენლობა ვალდებულიც კია, გულმოდგინედ მოემზადოს, რათა საჭიროების შემთხვევაში, დაღუპული თანამებრძოლების გამო შური იძიოს.
რუბრიკის ავტორი დასძენს, რომ რუსეთის მილიონიან არმიასთან გამკლავება 40-ჯერ უფრო მცირერიცხოვან საქართველოს შეიარაღებულ ძალებს ძალზე გაუჭირდებათ, მაგრამ ქართულ არმიას უნდა შეეძლოს, მგრძნობიარე დარტყმები მიაყენოს შეტევაზე გადმოსულ აგრესორს და ერთი-ორი კვირით მაინც შეაჩეროს, სანამ დასავლელი პარტნიორები და გაეროს უშიშროების საბჭო პოლიტიკური გზებით აიძულებენ მას, შეწყვიტოს აგრესია.

ალია
რა მოხდა ივანიშვილისა და უმრავლესობის შეხვედრაზე? - ივანიშვილი მიხვდა, რომ მას უსიტყვოდ აღარ ემორჩილებიან. ბატონმა ბიძინამ დაუმორჩილებლობა საკუთარ თავზე გასულ კვირას უკვე იწვნია და მიხვდა, რომ რადიკალური ცვლილებებია საჭირო! (ალია) 

ავტ.: ანი დვალიშვილი

ჟურნალისტი წერს, რომ ბიძინა ივანიშვილი მედიასთან ურთიერთობას ერიდება და დაპირებული პრესკონფერენციის გამართვას არ ჩქარობს, თუმცა, პარტიის საქმიანობაში კი აქტიურად ჩაერთო. სტატიის თანახმად, ექსპრემიერს ბევრ ადამიანთან დაკავშირებით უჩნდება კითხვები თუ ვისი რეკომენდაციით მოხვდნენ ისინი სხვადასხვა თანამდებობაზე. ეს ეხება მუნიციპალიტეტების პარტიის პირველ პირებსა თუ რეგიონული ორგანიზაციის თავჯმდომარეებს. 

„ალიას“ კონფიდენციალური წყარო ამბობს, რომ ბიძინა ივანიშვილი გასულ კვირას თავადაც დარწმუნდა, მას უსიტყვოდ აღარ ემორჩილებიან. კონფიდენტის ინფორმაციით, წინა კვირას გამართულ შეხვედრაზე პარტიის თავმჯდომარემ გუნდის წევრებს უთხრა, რომ ნარკოპოლიტიკა შესცვლელია და ნარკოტიკების რაღაც ფორმით ლეგალიზაცია უნდა მოხდეს, თუმცა ზვიად ძიძიგურმა ღიად განაცხადა ლეგალიზების წინააღმდეგი ვარო, რასაც დეპუტატების საკმაოდ დიდმა რაოდენობამ აუბა მხარი და შეხვედრაზე უმართავი პროცესები დაიწყო. – „სხდომა მალე დასრულდა. ბატონი ბიძინა მიხვდა, რომ დეპუტატების ის რაოდენობა, რომელიც მისი წინადადების წინააღმდეგ გამოვიდა, იმდენად დიდი იყო, რომ ამ ფორმატში მათ გადაბირებას აზრი არ ჰქონდა. სამაგიეროდ, დეპუტატებს ახლა ცალ-ცალკე ელაპარაკებიან ივანიშვილის უახლოესი გარემოცვის წევრები და ცალკე არწმუნებენ, რომ ლეგალიზება აუცილებელია“, - ამბობს „ალიას“ კონფიდენციალური წყარო, რომელიც აქვე დასძენს: „შეხვედრაზე სიტუაცია იმდენად დაიძაბა, რომ ხმამაღლა ითქვა კიდეც, ნარკოტიკების შემოტანაზე პასუხისმგებელი პირები ხელისუფლებაშიც არიანო. პარალელურად, ითქვა ისიც, რომ ლეგალიზება ქვეყნის ეკონომიკას ძალიან დიდ ეფექტს მოუტანს და იმ შემთხვევაში, თუ სახელმწიფო ნარკოტიკს თავად გაყიდის, ათეული მილიონი ლარი ბიუჯეტში წავა“. 

კონფიდეციალური წყარო გამოცემასთან საუბრისას ყვება, რომ განხილული იქნა ის მრავალათასიანი აქციებიც, რომლებიც უკვე გაიმართა და ითქვა თუკი ნარკოტიკის ლეგალიზება არ მოხდება, საპროტესტო აქციები კვლავ ჩატარდება და პროცესი მხოლოდ გიორგი გახარიას ბოდიშით ვეღარ ჩაცხრებაო, საპასუხოდ კი დეპუტატებმა აღნიშნეს, რომ ნარკომანებთან ლიბერალური დამოკიდებულების გამო რეგიონებში ვითარება მნიშვნელოვნად არის გაუარესებული, საზღვრისპირა სოფლებში კი ჰეროინის გაყიდვა ჩვეულებრივი ამბავი გახდა. 

სტატიაში ნათქვამია, რომ აშკარაა ხელისუფლებას საპრეზიდენტო არჩევნების წინ რაღაც გრანდიოზული დაპირება სჭირდება, რაც მოსახლეობის ნდობას დაუბრუნებს, თუმცა, როგორც ჩანს, დეპუტატები მზად არიან არჩევნები წააგონ და ნარკოტიკების ლეგალიზება არ დაუშვან. 

კონფიდენციალური წყარო აქვე ამახვილებს ყურადღებას შსს-ს წარმომადგენლის  განცხადებაზე, რომლის თანახმადაც, ნარკოტიკის შემოტანა საქართველოში ყველა საზღვრიდანაა შესაძლებელი და სახელმწიფოს პროცესის გასაკონტროლებლად მესაზღვრეები არ ჰყოფნის.
„რეალურად, ბერას პირით ივანიშვილების ოჯახს ნარკოტიკების ლეგალიზაცია უკვე დაანონსებული აქვთ და ამის მოლოდინში ბევრი ადამიანია. ახლა უკან დახევა იმის მანიშნებელი იქნება, რომ ივანიშვილი დაპირებებს ისევ არ ასრულებს და წინასაარჩევნოდ ეს მორიგი დარტყმა იქნება“, - ნათქვამია სტატიაში. 

„ჩვენ უნდა მოვემზადოთ სომხური სცენარისთვის, კერძოდ, ხელისუფლების შესაცვლელად ჩვენ ვიბრძოლებთ მშვიდობიანი გზით, ოღონდ ქუჩიდან“ - მომავალ კვირას ეს იქნება უკვე ერთიანი ოპოზიციის ულტიმატუმი ხელისუფლების მიმართ (ალია) 

ავტ.: ნინო სამხარაძე 

ინტერვიუ კახა კუკავასთან 

კახა კუკავა აცხადებს, რომ არასაპარლამენტო ოპოზიციური პარტიები ხელისუფლებისთვის ულტიმატუმის წასაყენებლად ემზადებიან. მისი განცხადებით, მომავალ კვირას შეიკრიბებიან პარტიები და ხელისუფლებას კატეგორიულად მოსთხოვენ თავისუფალი არჩევნების ჩატარებას, ხოლო თუ ეს მოთხოვნა არ დაკმაყოფილდება, პროცესები სომხური სცენარით წარიმართება. 

კახა კუკავა ხაზს უსვამს, რომ ამ ეტაპზე მთავარი მიზანი ბიძინა ივანიშვილის რეჟიმის დამარცხებაა და არ აქვს მნიშვნელობა თუ ვინ იქნება ოპოზიციის ლიდერი. იგი ყურადღებას ამახვილებს იმ ფაქტზე, რომ სომხეთში თავდაპირველად პროტესტი იყო და სწორედ ამ პროცესმა გამოავლინა ლიდერი, საქართველოში კი, როგორც წესი, ჯერ ლიდერის შერჩევა იწყება და შემდეგ საპროტესტო მუხტის გაღვივება, რაც არასწორია.
„თავისუფალი საქართველოს“ ლიდერი ინტერვიუში საქართველოს უკაპიტნო გემს ადარებს. მისი თქმით, ივანიშვილის მთავრობას მხოლოდ ეკონომიკური, პირადი ფინანსური ინტერესები ამოძრავებს და  ფულის შოვნითაა დაინტერესებული, ქვეყანა კი ასეთ სტრესულ მდგომარეობაში დიდხანს ვერ გაძლებს, ამიტომაც დაუყოვნებლივ საჭიროა ხელისუფლების შეცვლა. 

„ნუ უყურებთ ისე, თითქოს ივანიშვილი არის საქართველოს მთავრობა, ივანიშვილი არის ისეთი, როგორიც იყო ჯაბა იოსელიანი. როგორც ჯაბა იოსელიანს არ აინტერესებდა ამ ქვეყანაში პრობლემები და დაკავებული იყო ქვეყნის ძარცვითა და რეკეტით, ასევე არ აინტერესებს ქვეყნის ბედი ივანიშვილს“, - აცხადებს კუკავა და დასძენს, რომ ბიძინა ივანიშვილის ოჯახი საქართველოს ნარკოტიკების სამოთხედ გადაქცევას გეგმავს და ეს ბერას კლიპითაც დადასტურდა. 

რესპონდენტი მიხეილ სააკაშვილის და ბიძინა ივანიშვილის შეთანხმებულ მოქმედებებზეც საუბრობს. მისი თქმით, არ არსებობს მათი თანამშრომლობის მტკიცებულებები, თუმცა, ფაქტია, რომ მიხეილ სააკაშვილის ყველა ნაბიჯი ბიძინა ივანიშვილის წისქვილზე ასხამს წყალს. კახა კუკავა მიიჩნევს, რომ ხელისუფლება მთელი ოპოზიციის სააკაშვილთან გაიგივებით პროცესის დისკრედიტაციას ცდილობს. 
„თავისუფალი საქართველოს“ ლიდერი გიორგი გახარიას საპარლამენტო გამოსვლაზეც ამახვილებს ყურადღებას და მოხსენებას დადებითად აფასებს. მისი აზრით, გახარია არის პირვნება, რომელიც პარლამენტის ტრიბუნიდან სახელმწიფოებრივ განცხადებებს აჟღერებდა, ასეთი ადამიანები კი ბიძინა ივანიშვილისთვის მიუღებელია და შესაბამისად, მისი გაპრემიერება ნაკლებად მოსალოდნელია. 

„მე ვაპირებ ამ ხალხის გაერთიანებას, რომ ეს საშინელი რეჟიმი დამთავრდეს ქვეყანაში“ - თუ ხელისუფლებასთან ბრძოლაში ხარ ჩართული, გრანტი სთხოვო და აიღო კი არა, რაღაც რომ გეკუთვნოდეს, მე თუ მკითხავთ, მისგან ისიც არ უნდა აიღო“ (ალია) 

ავტ.: ლევან ჯავახიშვილი 

ინტერვიუ პროექტ „გააგრძელე საქართველოს ისტორიის“ ავტორ გურამ ქართველიშვილთან 

გურამ ქართველიშვილი აცხადებს, რომ „ქართული ოცნებაცა“ და „ნაციონალური მოძრაობაც“ ნეოლიბერალური ძალები არიან, რომლებიც ქვეყნის გასანადგურებელ ნაბიჯებს დგამენ, გიორგი გაბუნია, „რუსთავი ორი“ თუ სხვა მედიასაშუალებები კი მათ აღვირახსნილობის პროპაგანდასა და მნიშვნელოვანი საკითხების მიჩქმალვაში ეხმარებათ. 
ქართველიშვილი მიიჩნევს, რომ დღეს ოპოზიციაშიც დისკრედიტებული ლიდერები არიან, ადამიანები, რომლებიც ხელისუფლებასთან გრანტების სანაცვლოდ თანამშრომლობენ, შესაბამისად, უნდა გაჩნდეს სახალხო მოძრაობა, რომელიც ქვეყნის საკეთილდღეო ნაბიჯებს გადადგამს. გურამ ქართველიშვილი ინტერვიუში პოლიტიკაში წასვლის მზადყოფნას გამოთქვამს და ხაზს უსვამს, რომ მას თანამდებობაზე ყოფნა არ სურს და მხოლოდ ქვეყნისთვის საჭირო საქმეების კეთებაა მიზანი. 

რესპონდენტი ქვეყნისათვის ზიანის მომტან პოლიტიკოსებს შორის კახა კალაძესა და დავით საგანელიძეს ასახელებს. მისი თქმით, თბილისის ამჟამინდელი მერის გამო იტბორება დღეს ნახევარი საქართველო ჰესების აშენების მოტივით, დავით საგანელიძე კი „ჩინელების ქართველი ღორია“, რადგან რიკოთის უღელტეხილის მიმდებარე სოფლები ჩინელებით გაავსო. 
„ბიძინა ივანიშვილი მოვიდა პოლიტიკაში ნეოლიბერალური ძალების გადასარჩენად და მოატყუა, გაყიდა ქართველი ხალხი. ფაქტობრივად, იუდას როლი იკისრა ივანიშვილმა. ყველა უბედურება რაც გვჭირს და აქამდე გვჭირდა, ივანიშვილისგან ან მისი მონაწილეობითაა. სწორედ ის იყო სააკაშვილის რეჟიმის დამფინანსებელი, ჩვენ რომ გვეგონა, სოროსი აფინანსებდა, მან მოაძლიერა ის რეჟიმი“, - აცხადებს ქართველიშვილი და დასძენს, რომ ბიძინა ივანიშვილი და მისი ოჯახი ჰომოსექსუალიზმისა და ნარკომანიის პროპაგანდაშია ჩართული და ეს რუსთაველის გამზირზე გამართული აქციების დროსაც გამოჩნდა. 

გურამ ქართველიშვილის განცხადებით, ბიძინა ივანიშვილი მხოლოდ საკუთარი ბიზნესითაა დაკავებული და მასზე მანიპულირებენ ცალკეული ჯგუფები, რომლებიც ექსპრემიერს ქვეყნისთვის დამღუპველი ნაბიჯების გადადგმას აიძულებენ, ამიტომ, ქართველმა ხალხმა ბიძინა ივანიშვილის ანტიქართული საქმეების კეთებას წერტილი უნდა დაუსვას. 

გურამ ქართველიშვილი „ალიასთან“ ემიგრანტების მიერ პარტიის შექმნაზეც საუბრობს. მისი ინფორმაციით, ემიგრანტების ერთი ჯგუფი უკვე შეხვდა პატრიარქს და ოპოზიციური პარტიის ჩამოყალიბება იგეგმება, თუმცა, რესპონდენტი ფიქრობს, რომ ამ ეტაპზე ქვეყნის გადასარჩენად საუკეთესო გზა სახალხო მოძრაობის გაძლიერებაა. 
„თუ ეს შს მინისტრმა არ გააკეთა, მაშინ ამას გააკეთებს ქუჩაში კომბლებით გამოსული ხალხი“ – „მე ბევრი პარლამენტარი ვიცი, ნარკომომხმარებლები რომ არიან და კაბინეტებში ენა რომ გადაყლაპეს“ (ალია) 

ავტ.: ნინო სამხარაძე 

ინტერვიუ ჯონდი ბაღათურიასთან 

ჯონდი ბაღათურია ყურადღებას ამახვილებს იმ ფაქტზე, რომ 12 მაისს ჩატარებული სპეცოპერაციის შემდეგ ნარკოტიკებით არც ერთი ადამიანი არ გარდაცვლილა. მისი თქმით, მინისტრმა სიმართლე თქვა, რომ კლუბები ნარკოტიკის გავრცელების მთავარი წყაროა. ბაღათურიას განცხადებით, ნარკობიზნესს პარლამენტსა და მთავრობაში მოკალათებული „ჰალსტუხიანი ბარიგები“ მფარველობენ და სწორედ ისინი ცდილობენ ლეგალიზაციის დაკანონებას. პოლიტიკოსი აქვე დასძენს, რომ ამ პროცესთან ბიძინა ივანიშვილს არაფერი აკავშირებს და ბოლო დროს გავრცელებული ინფორმაცია, თითქოს ექსპრემიერი ლეგალიზების მომხრეა, სიმართლეს არ შეესაბამება, რადგან „ქართული ოცნების“ თავმჯდომარეს საკითხზე პოზიცია არსად დაუფიქსირებია. ბაღათურიას აზრით, არასწორია ბერას სიმღერის გამო დასკვნების გაკეთება. 
„ქართული დასის“ ლიდერი ფიქრობს, რომ რუსთაველის გამზირზე მოწყობილი აქცია, რომელიც თითქოს თავისუფლების ეგიდით იმართებოდა, სინამდვილეში ნარკორეალიზატორების, „ნაციონალური მოძრაობისა“ და „ევროპული საქართველოს“ მიერ იყო დაფინანსებული და ორგანიზებული. მისი თქმით, თუკი გამოძიება ნარკორეალიზატორების ზედა რგოლზე არ გავა და დამნაშავეების დასჯა არ გაგრძელდება, მაშინ ხალხი ქუჩაში გამოვა და ხელისუფლება იხილავს კომბლებით შეიარაღებული ადამიანების პროტესტს, რომლებსაც არ სურთ მათი ახლობლები ნარკოტიკით იღუპებოდნენ. 

ჯონდი ბაღათურია ე.წ. ფაშისტებზეც საუბრობს. ამბობს, რომ ამ დაჯგუფების გამოჩენამ კონტრაქციის დისკრედიტაცია მოახდინა და მედიაში გაშუქდა ისე, თითქოს ნარკოტიკების ლეგალიზებას ბნელი ადამიანები ეწინააღმდეგებოდნენ. 

რესპონდენტი ინტერვიუში აღნიშნავს, რომ შს მინისტრზე, სავარაუდოდ, ზეწოლა მიმდინარეობს, რათა მან არ გამოიძიოს დანაშაული და ეს საპარლამენტო ტრიბუნაზე მისი გამოსვლის დროსაც გამოჩნდა. ჯონდი ბაღათურია „ალიასთან“ საუბრისას კიდევ ერთხელ იმეორებს, რომ თავად პარლამენტარებიც არიან ნარკომომხმარებლები, თუმცა, კონკრეტულად ვის გულისხმობს, არ ასახელებს. 

ინტერვიუს დასასრულს „ქართული დასის“ ლიდერი ადასტურებს, რომ „ბასიანზე“ მისი შვილიც დადის, თუმცა, ნარკომომხმარებელი არ არის. 

ივანიშვილის ხის გამო სტადიონი გადათხარეს (ალია) 

გამოცემის ცნობით, ოზურგეთის მუნიციპალიტეტის დაბა ლაითურში ბიძინა ივანიშვილის ხის ტრანსპორტირების გამო, სტადიონი გადათხარეს და დაშალეს. ადგილზე მოთხრილია ბოძები და მთლიანად მოშლილია ღობე, რომლითაც სტადიონს პირუტყვისგან იცავდნენ.

როგორც ადგილობრივები აცხადებენ, ივანიშვილის კომპანიის წარმომადგენლები, რომლებიც ხის ტრანსპორტირებას ახორციელებდნენ, დაპირდნენ, რომ  მიმდებარე ტერიტორიაზე სკვერი და ახალგაზრდებისთვის დაბაში არსებული ერთადერთი სტადიონიც გაკეთდებოდა, თუმცა, სამი თვეა არავინ გამოჩენილა. 
ადგილზე იმყოფებოდა "ნაციონალური მოძრაობის" წარმომადგენელი, საკრებულოს დეპუტატი, დავით მჟავანაძე, რომელიც აცხადებს, რომ ის, რასაც ყოფილი პრემიერი საკუთარი ხეების გამო ქვეყანაში აკეთებს, ადამიანების აბუჩად აგდებას ნიშნავს: „გაუგონარია ამბავია. მაშინ როდესაც მასიურად ტოვებენ ახალგაზრდები სოფლებს, იმის გამო, რომ არანაირი პერსპექტივა და გასართობი საშუალებაც კი არა აქვთ, იმასაც აოხრებს, რასაც ხალხი თავისი ფინანსებით აკეთებს. რაც აქვთ ახალგაზრდებს, იმასაც უსპობს. სტადიონი გადათხარა ადამიანმა იმის გამო, რომ აქ თავისი ხე გაეტარებინა. დაპირდა სკვერს გაგიკეთებთ და მაგარ სტადიონსო და სამი ხე დარგეს სულ. ისიც გამხმარია"-აცხადებს მჟავანაძე.

„საქართველოს ჰყავს ფულისუფლება და არა ხელისუფლება! ჩვენ გვმართავს სატანისტური ხელისუფლება!“ (ალია) 

ავტ.: ლევან ჯავახიშვილი 

ინტერვიუ „თეთრების“ ლიდერ თემურ შაშიაშვილთან 

თემურ შაშიაშვილი აცხადებს, რომ საქართველოს სატანისტი ხელისუფლება ჰყავს, რადგან საკანონმდებლო ორგანოში ანტისახელმწიფოებრივი ინიციატივების დაკანონება ხდება. შაშიაშვილის თქმით, ხელისუფლება ლგბტ პირებისა და ნარკოტიკების პოპულარიზაციას ეწევა, საზოგადოებას კი ამ ყველაფერზე აგრესია უჩნდება და საბოლოოდ ისევ სექსუალური უმცირესობები რჩებიან მოგებულები, რადგან დასავლეთი მათ გრანტების ოდენობას უზრდის. – „მაგათაც ზუსტად ეგ უნდათ სცემო, შეურაცხყო და მერე ამის მტკიცებულებები დასავლეთში აგზავნონ“. 
თემურ შაშიაშვილის აზრით, ქვეყანაში ერთპიროვნული მმართველობა არასდროს ამართლებს და გამონაკლისი არც ბიძინა ივანიშვილია, რომელსაც უკვე მისივე შერჩეული ხელისუფლება ჭამს. შაშიაშვილის განცხადებით, ბიძინა ივანიშვილი ხელისუფლებასა თუ დასავლეთს საკუთარი მილიარდების გამო მძევლად ჰყავს აყვანილი. 

„თეთრების“ ლიდერი „ალიასთან“ საუბრისას ხაზს უსვამს, რომ ბიძინა ივანიშვილი და მისი ხელისუფლება კლანური მმართველობის მოდელით ხელმძღვანელობენ და ბიზნესწილები ექსპრემიერის სანათესაოს აქვს გადანაწილებული. მისი აზრით, ქვეყნის გადარჩენის ერთადერთი გზა ინტელიგენციის გამოფხიზლებაშია, ამიტომაც ადამიანები, რომლებიც ბიძინა ივანიშვილისგან ფინანსურ დახმარებას არ იღებენ უნდა გაერთიანდნენ და სამოქმედო სტრატეგია შეიმუშავონ. 
ამ იდიოტებს, „ქართული ოცნების“ პოლიტიკოსები და ჩინოვნიკები რომ ჰქვიათ, ღირსების სისტემატური შელახვისთვის პასუხი უნდა მოვთხოვოთ და ეს კანონები და რეგულაციები ერთ ადგილას შევტენოთ! - ვერ ხედავთ, თქვე უბედურებო, რომ უკვე სამასხარაოდ გაიხადეთ თავი?! სად აბრუნებთ ხალხს? უკან, საბჭოთა კავშირში? (ალია) 

ავტ.: ლევან ჯავახიშვილი 

სტატიის ავტორი წერს, რომ რაც დრო გადის, ხელისუფლების წარმომადგენლები „უფრო და უფრო შტერდებიან, ახალ სისულელეებს იგონებენ და გვიკანონებენ“, ხალხი კი პროტესტს არ გამოხატავს - „ეს ხელისუფლება, ბოდიში მომითხოვია და გვხმარობს და ზოგი სიამოვნებისგან ნეტარებას მისცემია და კრუსუნებს, ზოგი გულში აპროტესტებს, ზოგი „ფეისბუქითა“ და მედიით“, - წერს ჟურნალისტი ლევან ჯავახიშვილი. 

მასალაში საუბარია „კულტურის შესახებ“ კანონში შემავალ ცვლილებაზე, რომელსაც საზოგადოების წევრებმა მალევე უწოდეს ცენზურის დაკანონება. სტატიის ავტორი მიიჩნევს, რომ მსგავსი აბსურდული კანონი თუ ძალაში შევა უნდა აიკრძალოს „ჯაყოს ხიზნები“, „ბიძია თომას ქოხი“ და სხვა არაერთი გენიალური ნაწარმოები, რადგან სასამართლომ, შესაძლოა, ისინი შუღლის გაღვივებად, რასობრივ ჩაგვრად ან ვინმეს გრძნობების შეურაცხყოფად მიიჩნიოს. 

„ეს კიდევ ერთი ნიშანია ქვეყანაში ავტოკრატიული მმართველობის დამყარების მცდელობისა და სხვა არაფერი“, - ნათქვამია სტატიაში. 

რა მოხდა ანზორ ჩუბინიძისა და ძიუდოისტების შეხვედრაზე? (ალია) 

ავტ.: ანი დვალიშვილი 

გამოცემა წერს, რომ ძიუდოს ფედერაციაში მიმდინარე დაპირისპირება კულუარებში განიხილება და დავით ქევხიშვილმა კიდევ ერთხელ განაცხადა, თანამდებობის დატოვებას არ ვაპირებო, რასაც სპორტის კომიტეტის შემადგენლობა მხარს უჭერს. წინააღმდეგი მხოლოდ შოთა ხაბარელია. 
სტატიაში ნათქვამია, რომ დავით ქევხიშვილმა ძიუდოისტებს 5 პუნქტიანი გეგმა შესთავაზა და გამოთქვა სურვილი უკმაყოფილო სპორტსმენებს დაესახელებინათ ერთი ადამიანი, რომელიც ფედერაციის პრეზიდენტის მოადგილის ფუნქციებს შეასრულებდა. ჟურნალისტი წერს, რომ ეს ერთგვარი ხაფანგი იყო და თუკი ძიუდოისტები მათთვის სასურველ კანდიდატურას დაასახელებდნენ, დავით ქევხიშვილი იტყოდა, სპორტსმენები ამ ადამიანის გაპრეზიდენტებისთვის იბრძვიანო, თუმცა, ძიუდოს ფედერაციის პრეზიდენტის ოპონენტები ამ მახეში არ გაებნენ. 

„ალიას“ ინფორმაციით, დავით ქევხიშვილმა „ჯოკერი იხმარა“ და ძიუდოისტების პროტესტის ჩასახშობად სპორტსმენებსა და ანზორ ჩუბინიძეს შორის შეხვედრა გაიმართა. ჟურნალისტი წერს, რომ ანზორ ჩუბინიძემ, რომელიც ბიძინა ივანიშვილის დაცვის ყოფილი უფროსია და დიდი გავლენით სარგებლობს, სპორტსმენებს ბოიკოტის შეწყვეტა მოსთხოვა, რაზეც ძიუდოისტებმა უპასუხეს, რომ მოიფიქრებდნენ, თუმცა შეხვედრიდან გამოსულებმა თქვეს პროტესტის დასრულებას არ ვაპირებთო.

„დაძაბულობა პიკს მომავალ კვირაში მიაღწევს და სწორედ მაშინ გადაწყდება, პრეზიდენტი დატოვებს ფედერაციას, თუ სახელოვან ძიუდოისტებს ვიხილავთ მომავალ ოლიმპიადაზე სხვა ქვეყნის სახელით“, - წერს ჟურნალისტი. 

„მოკვდი პენსიამდე - დაეხმარე სახელმწიფოს!“ (ალია) 
ავტ.: თამო კეშელავა 

ჟურნალისტი წერს, რომ ქვეყანა თავზე გვენგრევა, კანონი და სამართალი შერჩევითია, ქუჩაში ახალგაზრდებს კლავენ, აუპატიურებენ, ვადაგადაცილებული აბორტის გაკეთება სულ რაღაც ათას ლარადაა შესაძლებელი, ხელისუფლება და საზოგადოება კი ამ ყველაფერზე თვალს ხუჭავს. 
„რა დროს კაბის წამოწევა და რა დროს პასპორტის გამოჩენაა, რა დროს კაიფი და გაჩხერაა, რა დროს გვარამია და გაბუნიაა, რა დროს ეკლესიიდან შეჩვენებაა - ვიხოცებით, ვწყდებით, ფიზიკურად გვკლავენ შინ და გარეთ, ემიგრანტების დახმარების მიღებასაც გვიშლიან, რათა დარწმუნდნენ, რომ დანამდვილებით ამოვიბუგებით. 

ამ დროს მთავრობა ახალი ფერის ჯიპებს ყიდულობს, ამ დროს ჩემი ეკლესია მღვდლებს მიწებს ჩუქნის, რომ სასახლეები და სასტუმროები წამოჭიმონ. 

ჩემი მინისტრები ერთმანეთს ღირსებაზე ეტიპებიან. ჩემი ეკლესია საპატრიარქოს ღირსებაზე ზრუნავს. სად გაქვთ ღირსება, მაინც მაკითხვინეთ, სად გაქვთ ღირსება, ბავშვები, მოზარდები, მოხუცები გეღუპებათ ქვეყანაში, ფიზიკურად გეღუპებათ, სულიერზე ვეღარ ვსაუბრობ“, - წერს ჟურნალისტი. 

რომელი პოლიტიკური პარტია უცხადებს ბოიკოტს „რუსთავი 2-ს“ და რომელი არ იზიარებს საპატრიარქოს მოწოდებას? (ალია) 
ავტ.: ლაურა აბრამია 

„ალია“ დაინტერესდა რას ფიქრობენ პოლიტიკოსები საპატრიარქოს მოწოდებასთან დაკავშირებით - გამოუცხადონ ბოიკოტი „რუსთავი ორს“. 

კახა კუკავა მიიჩნევს, რომ თავდაპირველად თავად საპატრიარქოს წევრებმა უნდა მიიღონ ერთიანი გადაწყვეტილება და სასულიერო პირების მხოლოდ ნაწილი არ უნდა გაემიჯნოს ტელევიზიას. 

გიორგი გუგავას აზრით კი, წყევლა, ბოიკოტირება გამოსავალი არ არის და მიუხედავად იმისა, რომ გიორგი გაბუნიას განცხადება მისთვის მიუღებელია, გამოხატვის თავისუფლება არ უნდა შეიზღუდოს. 
საპატრიარქოს ბოიკოტს უერთდება ჯონდი ბაღათურია და ამბობს, რომ სანამ ნიკა გვარამია და გიორგი გაბუნია არ შეწყვეტენ მართლმადიდებლების შეურაცხყოფას და ბოდიშს არ მოიხდიან, ის ტელევიზიასთან კონტაქტს არ განაახლებს. 

ლევან ბერძენიშვილის განცხადებით, საპატრიარქოს მოწოდება დაპირისპირების გაღვივებაზეა ორიენტირებული, რაც გაუმართლებელია. ბერძენიშვილის თქმით, გამოხატვის თავისუფლება ვიღაცის მოსაწონი ან მიუღებელი განცხადებების გამო არ უნდა შეიზღუდოს. 

გიგლა ბარამიძის შეფასებით, საპატრიარქოს პოზიცია გასაგებია, რადგან გიორგი გაბუნია გამიზნულად მიმართავს პროვოკაციებს საზოგადოების გასაღიზიანებლად. ბარამიძე ყურადღებას ამახვილებს იმ ფაქტზე, რომ „რუსთავი ორი“ ისედაც მცირე დროს უთმობდა მათ პარტიას. – „დემოკრატიული მოძრაობის“ წევრის აზრით, გიორგი გაბუნიას ქმედებები ციანიდის საქმის გაგრძელებაა, ამიტომაც, პარტია მხარს უჭერს საპატრიარქოს. 
ნიკა რურუა აცხადებს, რომ ტელეკომპანიასთან ურთიერთობას ჩვეულ რეჟიმში გააგრძელებს. 

რაც შეეხება ნუკრი ქანთარიას, იგი ეთანხმება მოსაზრებას, რომ გიორგი გაბუნია პროვოკაციული ქმედებებით გამოირჩევა, თუმცა, მისი აზრით, საპატრიარქოს განცხადება ერთგვარი რეკომენდაციისა თუ წინადადების ხასიათს ატარებდა. – „საპატრიარქოს პოზიციას ვიზიარებთ, მაგრამ არ ნიშნავს, რომ ჩვენ პარლამენტარებმა, ასე ვთქვათ, შევასრულოთ პირწმინდად ეს რეკომენდაცია თუ წინადადება“, - აღნიშნავს ნუკრი ქანთარია. 

ზვიად ძიძიგური და მისი „კონსერვატიული პარტია“ არც პარტიაა და არც კონსერვატორთა კრებული, ეს არის პოლიტიკური აფერისტების ბანდა (ალია) 

ავტ.: ნანა სულავა 

სტატიაში ნათქვამია, რომ „ქართულმა ოცნებამ“ თავის წიაღში შეკრიბა ვაიპოლიტიკოსები, აფერისტი პოლიტიკანები და გასაკვირი არ არის თუ რატომ ჩავარდა ქვეყანა მძიმე მდგომარეობაში. 
ჟურნალისტის თქმით, საგულისხმოა, როგორ ქმნის „ქართული ოცნება“ სატელიტ პარტიებს და თვალსაჩინოებისთვის „მრეწველებიც“ გამოდგებიან, რომლის მხოლოდ ერთი წევრია პარლამენტში, თუმცა, პარტია სახელმწიფო ბიუჯეტიდან დაფინანსებას მაინც იღებს, რადგან არავინ იცის როდის დასჭირდება თოფაძე-ტყემალაძის გუნდი ივანიშვილს. 

„ალია“ ამჯერად „კონსერვატიულ პარტიას“ განიხილავს. ჟურნალისტი წერს, რომ ზვიად ძიძიგური და პარტიის წევრები მხოლოდ „კონსერვატივიზმის“ როგორც იდეის დისკრედიტაციისთვის გამოდგებიან. 

სტატიის თანახმად, ზვიად ძიძიგურის პოლიტიკური ნათლობა „მხედრიონში“ შედგა, რის შემდეგაც მან მოწინააღმდეგეების რიგებში გადაინაცვლა, მოგვიანებით, მიხეილ სააკაშვილთან ერთად აღმოჩნდა რევოლუციონერებს შორის, თუმცა, პარლამენტის კომიტეტის თავმჯდომარეობა ვერ მიიღო და ბადრი პატარკაციშვილის სახით ახალი ბატონ-პატრონი იშოვა. 

მასალაში ნათქვამია, რომ ზვიად ძიძიგურსა და მის თანაპარტიელებს ერთხელაც კი არ გაუჟღერებიათ ინიციატივა, რომელიც კონსერვატივიზმთან იქნებოდა ახლოს. ჟურნალისტი იხსენებს, რომ „კონსერვატიული პარტიის“ ლიდერები ანტიდისკრიმინაციულ კანონსაც უსიტყვოდ შეხვდნენ და არც ნარკოტიკების ლეგალიზაციის საკითხებზე აქტიურობენ, რადგან ისინი პოლიტიკური აფერისტები არიან. 

„ალიასთან“ „კონსერვატიული პარტიის“ ყოფილი წევრი, ნანა ხომასურიძე ყვება, რომ 2012 წლის არჩევნებში კოალიცია „ქართული ოცნების“ გასამარჯვებლად აქტიურად იბრძოდა, თუმცა, როცა მისმა პარტიის ლიდერებმა თანამდებობები გაინაღდეს, აქტივისტები აღარც გახსენებიათ. 

წურბელა „ვივუსი“ სასამართლოს გადაწყვეტილებას არ ასრულებს! - რა ჯოჯოხეთი იწყება მაშინ, როცა ვალსაც იხდი, სასამართლოც დასრულდება და ფიქრობ, რომ ეს ფსიქოტერორისტები თავიდან მოიშორე (ალია) 

ავტ.: ნინო ლაბარტყავა 

ჟურნალისტი კომპანია „ვივუსთან“ ურთიერთობის შესახებ წერს. მისი ცნობით, ვადაგადაცილების გამო, სესხის ოდენობა თითქმის სამჯერ გაეზარდა, აღნიშნული თანხა კი ნაწილ-ნაწილ კრედიტოფიცერის მიერ შედგენილი გრაფიკით გადაიხადა, თუმცა, მოგვიანებით იმავე ოდენობის თანხა ისევ მოითხოვა კომპანიამ. 

ნინო ლაბარტყავამ თანხის ხელმეორედ გადახდაზე უარი განაცხადა, რის შემდეგაც საქმე სასამართლოში გადაიგზავნა. მოსამართლემ ლაბარტყავას გამამართლებელი განაჩენი გამოიტანა, თუმცა, კომპანია გადაწყვეტილების აღსრულებას არ ჩქარობს. 
„თქვენს კლინიკაში „გიდმედში“ რომ მოვედი, პატივსაცემი ექიმი გივი ჩიქობავა იყავით ჩემთვის, ახლა ვინმე გივია ხართ! გაშავებული გივია! ფულის გამომძალველი გივია!!! (ალია) 

ავტ.: თამო კეშელავა 

ჟურნალისტი წერს, რომ კლინიკა „გიდმედში“ კუჭის დაპატარავების ოპერაცია გაიკეთა, თუმცა, ექიმების შეცდომის გამო მდგომარეობა გართულდა და დამატებით ორი ოპერაციაც გახდა საჭირო. სტატიის ავტორი ექიმს ფულის გამომძალველსა და არაპროფესიონალს უწოდებს. 

პრაიმტაიმი
საქართველო რუსეთის წინააღმდეგ / სტრასბურგიდან ჰააგის ტრიბუნალამდე (პრაიმტაიმი)

ავტ. ქეთი ხატიაშვილი

სტატიაში საუბარია 2008 წლის აგვისტოს ომის საქმეზე სტრასბურგის ევროპულ სასამართლოში გამართულ პროცესზე „საქართველო რუსეთის წინააღმდეგ“.
ექსპერტი ლევან ალაფიშვილის მოსაზრებით, სტრასბურგის გადაწყვეტილებას შეუძლია ჰააგის ტრიბუნალის გადაწყვეტილებაზე გავლენის მოხდენა. ორივეს ერთად კი, შეიძლება, გაეროს უშიშროების საბჭოში საქართველოს საკითხზე რუსეთის ვეტოს უფლების დაკარგვა მოჰყვეს.
გამოცემის ინფორმაციით, ქართული მხარე მტკიცებულების სახით დიდხანს ეძებდა გორში ჩამოგდებული რუსული ბომბის, „ისკანდერის“ ნამსხვრევებს და საბოლოოდ მას აშშ-ში მიაგნო. აღნიშნული ინფორმაცია მედიასთან დაადასტურა იუსტიციის მინისტრმა თეა წულუკიანმაც. მან განმარტა, რომ ამიერიდან საქმეში ჩადებული ფოტომასალის სიყალბეზე საუბარი დასრულდება.
სტრასბურგისთვის მიწოდებულ მასალებში „გორის ისკანდერის“ ეპიზოდი 10 დანართადაა მიწოდებული. სტატიაში განმარტებულია თითოეული დანართის შინაარსი. 

„თეთრი ხმაურის“ „ტაიმ-აუტი“ / რა კანონის მიღებას ელოდებიან და რა მოთხოვნებს აყენებენ (პრაიმტაიმი)

ავტ. ეკა პატარაია

მოძრაობა „თეთრი ხმაურის“ აქტივისტები ამბობენ, რომ, თუ ნარკოპოლიტიკის შესახებ კანონპროექტზე მუშაობა  შეჩერდება, უამრავი ადამიანი, რომელიც თავისუფლებას ელოდება, ციხეში დარჩება. მათი აზრით, გარკვეული ჯგუფები კანონპროექტის დისკრედიტაციას ცდილობენ.

სტატიის თანახმად, პარლამენტის ჯანდაცვის კომიტეტმა ნარკოტიკების მოხმარების დეკრიმინალიზაციის შესახებ კანონპროექტთა პაკეტს მხარი დაუჭირა, თუმცა, უმრავლესობიდან აღმოჩნდნენ ისეთებიც, ვინც ამას მხარს ნაწილობრივ არ უჭერს, მათ შორისაა ფრაქცია „კონსერვატორების“ თავმჯდომარე გიგა ბუკია. ის ამბობს: „თეთრ ხმაურს“ უნდა, ლეგალიზებული იყოს კიარადა, რაც შეიძლება მეტი ნარკოტიკი იყოს ქვეყანაში და ამას ღიად ამბობენ. ჩვენ გვინდა ისეთი კანონი მივიღოთ, რომლითაც შეიძლება არავინ არ დარჩეს კმაყოფილი, მაგრამ ქვეყნისთვის იყოს უკეთესი გამოსავალი“.

მოძრაობა „თეთრი ხმაურის“ აქტივისტი დავით სუბელიანი კი აცხადებს, რომ პარლამენტისგან მოითხოვენ ხალხთან დგომას და იმ ერთადერთი სწორი რეფორმის განხორციელებას, რაც დაეხმარება ათასობით ადამიანს და მათ ოჯახებს, ოდნავ მაინც გაიუმჯობესონ ცხოვრების ხარისხი. მისივე თქმით, მიუხედავად იმისა, რომ 10 ივნისს, „თეთრი ხმაურის“ მოძრაობის მიერ პარლამენტის წინ ორგანიზებული მასშტაბური აქციის პარალელურად პრემიერ-მინისტრმა ამ კანონპროექტის მხარდამჭერი განცხადება გააკეთა და პარლამენტს სთხოვა, საშემოდგომო სესიის დასრულებამდე მიეღო ეს კანონი, დღემდე გაურკვეველია, რა ბედი ეწევა მას.
ჟურნალისტის კითხვაზე, როდის აპირებს „თეთრი ხმაურის მოძრაობა“ საპროტესტო აქციების განახლებას, სუბელიანი განმარტავს, რომ ახლა მოძრაობის თითოეულ წევრს ჭირდება გარკვეული დრო იმისთვის, რათა მკვეთრად დაინახონ სურათი, საერთო მოსაზრება ჩამოაყალიბონ იმის თაობაზე, რა მოხდა, რა ზეგავლენა იქონია ამ პროცესებმა სისტემაზე, მოძრაობებზე, საზოგადოებაზე და  მხოლოდ ამის შემდეგ შეძლებენ სტრატეგიებზე საუბარს. 

საჯარიმო სანქციები იცვლება / რა კონკრეტული რეგულაციები დაწესდება ტაქსებზე (პრაიმტაიმი)

ავტ. ეკა პატარაია

სტატიის თანახმად, თბილისში ტაქსების რეგისტრაცია სავალდებულო ხდება. საკანონმდებლო ცვლილებების ინიციატორები დეპუტატები კახა კუჭავა და ნინო წილოსანი არიან.
ახალი რეგულაციების მიხედვით, ტაქსის მძღოლებს არამხოლოდ რეგისტრაციის გავლა და სპეციალური საინფორმაციო ტაბლოს განთავსება მოუწევთ, მათ სავალდებულო წესით უნდა დაამონტაჟონ ტაქსომეტრები და ერთიანი ტარიფებით იმოძრაონ დედაქალაქის ქუჩებში.
ცვლილებებს არ ეთანხმება საპარლამენტო უმცირესობის წევრი რომან გოცირიძე:
„ეს არ უნდა გახდეს ადამიანებისთვის ელემენტარული შემოსავლის დაკარგვის საბაბი. მხოლოდ აღრიცხვითა და იდენტიფიკაციით დაიწყონ“ – აღნიშნა „პრაიმტაიმთან“ დეპუტატმა.
კანონპროექტის ავტორები კახა კუჭავა და ნინო წილოსანი გამოცემასთან საუბარში განმარტავენ დაგეგმილი ცვლილებების შინაარსს და სავარაუდო შედეგებს, რაც მათ დამტკიცებას უნდა მოჰყვეს. 

სპეციალური რეპორტაჟი სამეგრელოდან / ემუქრება თუ არა თანამდებობის დატოვება ზუგდიდის #5 საჯარო სკოლის დირექტორს? (პრაიმტაიმი)

ავტ. მზეკო ჟვანია

გამოცემის ცნობით, ზუგდიდის #5 საჯარო სკოლის დამამთავრებელი კლასის მოსწავლეებმა სკოლის დამთავრება ტრადიციული საზეიმო ღონისძიებით ვერ აღნიშნეს. დირექტორმა დოდო ცქვიტაიამ მე-12 კლასის მოსწავლეებს ბოლო ზარის ჩატარება მხოლოდ იმ მიზეზით აუკრძალა, რომ ისინი 24 აპრილიდან ბოლო ზარის დღემდე საგაკვეთილო პროცესებს სრული შემადგენლობით არ ესწრებოდნენ. თუმცა, როგორც „პრაიმტაიმს“ განუმარტეს, განათლების მინისტრის ბრძანებულების თანახმად, ეროვნული გამოცდების სამზადისში მყოფი მოსწავლეების გაკვეთილებზე დასწრება მათ ნება-სურვილზე იყო დამოკიდებული.

სკოლის დირექტორი მოსწავლეების ბრალდებებს კატეგორიულად უარყოფს და „პრაიმტაიმთან“ საუბრისას განმარტავს, რომ მისი მხრიდან მოსწავლეების მისამართით ბოლო ზარის ჩატარებისთვის არავითარი ხელის შემშლელი ფაქტორი არ ყოფილა.

ზუგდიდის საგანმანათლებლო რესურსცენტრის უფროსმა კახა ფარცვანიამ განაცხადა, რომ მოკვლევა დაწყებულია და ის აქტიურ ფაზაში მხოლოდ გამოცდების დასრულების შემდეგ შევა, სწორედ მოკვლევის შედეგზეა დამოკიდებული, დარჩება თუ არა დოდო ცქვიტაია ისევ ზუგდიდის #5 საჯარო სკოლის დირექტორის თანამდებობაზე.
ასავალ-დასავალი

26 მაისს ზვიადი და მერაბი გადამალეს! („ასავალ-დასავალი“)

ავტ. გიორგი გიგაური

„არც მარგველაშვილს, არც კვირიკაშვილს და არც კობახიძეს დამოუკიდებლობისთვის თავშეწირული ეროვნული გმირების - ზვიადისა და მერაბის სახელები არ უხსენებიათ“, - წერს ავტორი 26 მაისის საზეიმო ღონისძიებების მიმოხილვისას.

გუბაზ სანიკიძე: შარშან, 2017 წლის 26 მაისს ვიზეიმეთ დამოუკიდებლობის 26 წლისთავი, ხოლო წელს ვზეიმობთ 100 წლის იუბილეს! პირდაპირ დაწყევლილები ვართ, რა! („ასავალ-დასავალი“)

ავტ. დიტო ჩუბინიძე 

გუბაზ სანიკიძე: „ - ნოე ჟორდანია იყო უდღეური და თავისი შინაარსით ანტიქართველი, რომელიც დღევანდელი ლიბერალიზმის ნაირსახეობას, სოციალ-დემოკრატიას იყო აყოლილი...  როგორც დღეს, მაშინაც ქვეყნის სათავეში შემთხვევითი ადამიანები აღმოჩნდნენ... ხელისუფლებაში პოლიტიკოსების ჭაჭანება აღარ არის, რადგან ბანკირებმა და ქართველი საზოგადოების ნაწილმა პოლიტიკოსები ასპარეზიდან განდევნეს! არანაირი პოლიტიკური და მორალური ლიდერი ქვეყანას აღარ ჰყავს და საქართველო არის უთაო ქვეყანა! ნოე ჟორდანიას დროსაც ზუსტად ასე ვიყავით... საქართველოს დამოუკიდებლობის შენარჩუნება დღეს უფრო რთულია, ვიდრე მაშინ! თითი თითზე არ მიადო ნოე ჟორდანიამ ქვეყნის გადასარჩენად და სამარცხვინოდ გაიქცა... როგორც სჩანს, ქართველების შეთქმულება არ გამოდის, რადგან ქართველ ხალხს პირზე არაფერი ამაგრდება დ ამის დასტურია, როგორც კოხტასთავის, ისე 1832 წლის შეთქმულება... ნოე ჟორდანია და მისი მენშევიკები  ვერ იტანდნენ ქართულ არისტოკრატიას, რომელიც მაშინ ძირითადად სამხედრო სამსახურში იყო წარმოდგენილი...  ნოე ჟორადანიამ ქართული ჯარი კი არ შექმნა, პარტიული ბანდა - სახალხო გვარდია ჩამოაყალიბა... ჟორდანიას ეშინოდა პატრიოტი ქართველი მხედართმთავრების - გიორგი კვინიტაძისა და გიორგი მაზნიაშვილის, გადატრიალება არ მომიწყონო და ამიტომაც ქართულ არმიას არ ქმნიდა... რომ არა ბოლშევიკების სიყოჩაღე, ნოე ჟორდანიას ბათუმი ჩაბარებული ჰქოდა და აღარ აინტერესებდა, ბათუმი რუსებს დარჩებოდა თუ თურქებს!... ზვიად გამსახურდია კოლექტიური ღალატის მსხვერპლია... იდეალების ჰეგემონობა ჩაანაცვლა ფულის ჰეგემონობამ, ხოლო ზვიადისა და მერაბის პატრონებს ხელში შეგვრჩა კვირიკაშვილი და ბანკირები!... ჩემი წინადადებაა რომ, რადგან ვერ ვჩერდებით და ყველაფერი ორ-ორი გვიყვარს, 9 აპრილს ვიზეიმოთ დამოუკიდებლობა, ხოლო 26 მაისს თავისუფლება!“

სანდრო ბრეგაძე: 7 პატრიოტის დამპატიმრებელო ხელისუფლებავ, გაბუნიას შემჩვენებელი მეუფე იობის დაპატიმრებასაც ხომ არ აპირებ? („ასავალ-დასავალი“)

ავტ. ჯაბა ხუბუა 

სანდრო ბრეგაძე: „ - გაბუნია, გვარამია და მათნაირები საზოგადოებამ მთლიანად უნდა გარიყოს... გაწყვიტეთ ყოველგვარი კონტაქტი ღვთის მგმობელ ტელევიზიასთან! გააუქმეთ სარეკლამო კონტრაქტები გვარამიასა და გაბუნიას კანტორასთან... მინდა მივმართო შს მინისტრს, ბატონ გახარიას და მთავარ პროკურორს ბატონ შოთაძეს: თქვენმა უწყებებმა დააპატიმრეს 7 უდანაშაულო ადამიანი, რომლებმაც რუსთავი-2-ის ოფისთან საპროტესტო აქცია გამართეს და უფლის შეურაცხმყოფელი გაბუნიასაგან ბოდიშის მოხდა მოითხოვეს... ხელისუფლებამ დაუყოვნებლივ უნდა შეწყვიტოს სისხლის სამართლის საქმის წარმოება ქართული მარშის ახალგაზრდა ლიდერების მიმართ, რომლებიც წინასწარ პატიმრობაში ყოვლად უკანონოდ იმყოფებიან.“ 

დავით ნემსაძე: ღამის კლუბ „ბასიანის“ 50-პროცენტიანი წილის მფლობელი აკაკი ხურციძე სააკაშვილისა და ბაჩო ახალაიას კადრია, რომელიც ნაციონალურ მოძრაობასთან მჭიდრო კავშირს დღემდე ინარჩუნებს! („ასავალ-დასავალი“)

ავტ. ჯაბა ხუბუა 

სამხედრო ანალიტიკოსი დავით ნემსაძე ეჭვობს, რომ „ბასიანის“ 50-პროცენტიანი წილის მფლობელი აკაი ხურციძე თავდაცვის სამინისტროში მაღალ თანამდებობაზე მუშაობისას შავი ფულის გათეთრებასა და ავღანურ ნარკოტრაფიკთან იყო დაკავშირებული. ნემსაძე აცხადებს, რომ 2012 წლის ბოლოს ავღანეთში მოკლული სერჟანტის, გიორგი კიკაძის საქმეს ადევს გრიფი „საიდუმლო“. კიკაძე სამხედრო ბაზიდან სამხედრო მაღალჩინოსნის დავალებით გავიდა ნარკოტიკების მოსატანად, რასაც შეეწირა კიდეც. მისი ცხედარი სასტიკად იყო დამახინჯებული. ხელისუფლების შეცვლისა და ირაკლი ალასანიას თავდაცვის მინისტრობის დროს სწორედ ხურციძის კადრები აკომპლექტებდნენ პირად შემადგნელობას, რომელიც ავღანეთსა და სხვა საერთაშორისო მისიებში იგზავნებოდა. ნემსაძე ფიქრობს, რომ „ბასიანის“ 50 პროცენტს ხურციძე ნომინალურად ფლობს და მის უკან ნაციონალური მოძრაობა დგას. ხურციძე საქართველოს წინააღმდეგ მიმართული ჰიბრიდული ომის მონაწილეა და მის ამჟამინდელ საქმიანობაში უცხო ქვეყნის საგარეო დაზვერვის ინტერესი იკვეთება. 12-13 მაისის პროცესების ერთ-ერთი ინსპირატორი სწორედ ხურციძეა, ნაცმოძრაობის კადრი. ნემსაძე არ გამორიცხავს, რომ ხურციძე სახელმწიფო საიდუმლოებითაც ვაჭრობს და კონტრდაზვერვას აქტიურობისაკენ მოუწოდებს. 

ჯონდი ბაღათურია: მზადდება დიდი ღალატი!  („ასავალ-დასავალი“)

ავტ. გიორგი გიგაური

ჯონდი ბაღათურია: „ - აშკარაა, რომ ქართული ოცნების შიგნით მიმდინარეობს ბრძოლა ორ დაჯგუფებას შორის. პირველ დაჯგუფებას პირობითად შეგვიძლია ჰალსტუხიანი ნარკობარიგები ვუწოდოთ, მეორე დაჯგუფებას კი ანტინარკომაფია... როგორც პარლამენტში, ისე მთავრობაში არიან ნარკომაფიის წევრები... მთელი ეს ნარკობარიგების აქცია რუსთაველის გამზირზე ხელისუფლებიდან იმართებოდა და ფინანსდებოდა... შს მინისტრი გახარია ნარკოლეგალიზაციის წინააღმდეგია... პარლამენტში კი საღ პოზიციებზე დგანან: მირიან წიკლაური, დიმიტრი ხუნდაძე, გედევან ფოფხაძე.“

ანზორ თოთაძე აუცილებლად უნდა შეწყდეს ბინათმშენებლობა თბილისსა და ბათუმში! („ასავალ-დასავალი“)

ავტ. ნატო ფოცხიშვილი 

დემოგრაფი ანზორ თოთაძე აცხადებს, რომ ქვეყანაში საგანგაშო მდგომარეობაა. მისი თქმით, „1941-45 წლებში ბუნებრივი მატება გაცილებით მეტი იყო, ვიდრე ბოლო 20 წლის მანძილზე... ყველაზე ცუდი მდგომარეობა იმერეთშია, მოსახლეობამ 1300 კაცით მოიკლო...  დემოგრაფიული ბალანსია დარღვეული ზოგადად კავკასიაში...  შემცირდა ქორწინება, გაიზარდა განქორწინება...  უბედურება ის არის, რომ ბოლო წლებში ძირითადად ქართველი მოსახლეობის განათლებული ფენა ტოვებს ქვეყანას, მათ ადგილს კი დაბალი განათლების მქონე უცხოელები იკავებენ, რომლებმაც კბილი უკვე მოგვისინჯეს, ხვალ კი უკვე ეშვებსაც გვიჩვენებენ... აუცილებლად უნდა შეწყდეს ბინათმშენებლობა თბილისსა და ბათუმში. ეს საკითხი უშუალოდ არის დაკავშირებული დემოგრაფიულ პროცესებთან... მძიმე ნარკოტიკულ საშუალებებს 50 000 კაცი მოიხმარს, ზოგადად ნარკოტიკს - 200 000-მდე. თოთაძე ბიძინა ივანიშვილს მიმართავს: „ - ბატონო ბიძინა, ალბათ თქვენც გესმით, რა სახიფათო პროცესებთან გვაქვს საქმე. ყველაფერი გვერდით დაგვრჩება, თუ ეს ქვეყანა აღარ იარსებებს! შეიძლება ხვალ და ზეგ აღარც კი ვიყოთ და ვიდრე შეგვიძლია, მოგვისმინეთ. კიდევ ძალიან ბევრი მაქვს სათქმელი“.

მერაბ შათირიშვილი: ბატონო ბიძინა, დაუბრუნდით ბიძინა ივანიშვილს! („ასავალ-დასავალი“)

ავტ. ნატო ფოცხიშვილი 

მერაბ შათირიშვილი აცხადებს, რომ ქვეყნის პოლიტიკური რეალობა ქართულმა ოცნებამ შექმნა - მთავარი პოლტიკური ძალებია: ოცნება, ნაციონალები და ევროპული საქართველო, ასეთი ფორმატი კი 2020 წელს ქართული ოცნებისათვის კარგად არ დასრულდება. ოცნება ასცდა 2012 წლის რელსებს. ამიტომაც, შათირიშვილის თქმით, იმ ადამიანებმა, რომლებმაც 2012 წელს საქართველოს გამარჯვება მოუტანეს ბიძინა ივანიშვილთან ერთად, გადაწყვიტეს შეიკრიბონ და არავის მისცენ უფლება ქვეყანაში რევანშისტულმა ძალებმა გაიმარჯვონ. შათირიშვილის თქმით, ნაციონალურ მოძრაობას შეუძლია პროცესების შეტრიალება. „ბიძინა ივანიშვილი არავიზე ნაკლები ქართველი არ არის, მაგრამ მას ატყუებენ... ბატონო ბიძინა, ქართული ოცნების ფუსფუსი და თქვენი დუმილი, ასევე ბერას გარეპილი კლიპი ნარკოლეგალიზაციის კანონს მიგაღებინებთ და ამით საბედისწერო შეცდომას დაუშვებთ! ქართული ოცნების უგუნურმა, ფარისევლურმა მიდგომებმა თქვენი უზარმაზრი ავტორიტეტი გააცამტვერა. კიდევ უფრი დასცემთ ამ ავტორიტეტს, თუ ნარკოლეგალიზაციას დააკანონებთ. ეს კი იქნება ახალგაზრდების დაღუპვა და საკუთარი ქვეყნის მტრობა! დაუბრუნდით, შეხვდით, მოუსმინეთ თანამებრძოლებს, რომლებიც მართლაც გულით იდგნენ თქვენს გვერდით. ბევრ სიმართლეს გაიგებთ ჩვენგან! დიახ, ბატონო ბიძინა, დაუბრუნდთ ბიძინა ივანიშვილს“.

ბადრი ბიწაძე: 2007 წლის 7 ნოემბერი თენდებოდა, როცა სახელმწიფო კანცელარიაში სააკაშვილის კაბინეტში მე და ნინო სააკაშვილს ვესაუბრეთ!//ბადრი ბიწაძე დუმილს არღვევს! („ასავალ-დასავალი“)

ავტ. დიტო ჩუბინიძე 

ბადრი ბიწაძე აცხადებს, რომ მიხეილ სააკაშვილზე გიგა ბოკერიას ჰქონდა გავლენა, სავარაუდოდ, აშინებდა კიდეც მას. სააკაშვილი გახარებული იყო ბადრი პატარკაციშვილის სიკვდილით. სააკაშვილი გამართლებულად მიიჩნევდა 7 ნოემბრის აქციის დარბევას. ბიწაძის თქმით, ჟვანია და საკაშვილი თავიდანვე მტრულად იყვნენ განწყობილნი მისი მეუღლის, ნინო ბურჯანაძის მიმართ. ბურჯანაძის გადადგომის შემდეგ მათ ოჯახს ემუქრებოდნენ სააკაშვილისა და ადეიშვილს დავალებით. 26 მაისის დარბევას კი პირადად ვანო მერაბიშვილი ხელმძღვანელობდა. ბიწაძის თქმით, სააკაშვილს წესად ჰქონდა - თანამდებობაზე არავის ნიშნავდა, თუ მასზე კომპრომატი არ ჰქონდა. ბიწაძის თქმით, აგვისტოს ომის დროს სააკაშვილი მარტო დარჩა, ვანო მერაბიშვილი სომხეთ-საქართველოს საზღვარზე იმალებოდა ერთ-ერთ სოფელში, მიხეილ მაჭავარიანი და გიგა ბოკერია აეროპორტიდან მოაბრუნეს. დავით ბაქრაძე აზერბაიჯანში სპორტულ დარბაზში ცხოვრობდა. ბიწაძე, ასევე იხსენებს, რომ  ნოემბრის აქციის დარბევის შემდეგ სააკაშვილის კაბინეტში შეიკრიბნენ: „ - ჩემმა მეუღლემ უთხრა სააკაშვილს - კიდევ კარგი ვინმე არ დაიღუპა, თორემ დღეს ჩვენი ხელისუფლება დამთავრდებოდაო! იცით, რა უპასუხა სააკაშვილმა? - მერე რა, დაღუპულიყო. ჩვენ პოლიციელები გამზადებული გვყავდაო! ნინო ვერც მიხვდა, სააკაშვილმა რა უთხრა... ანუ 7 ნოემბერს თუ ხალხი დაიხოცებოდა, სააკაშვილი აპირებდა რამდენიმე პოლიციელის ფიზიკურ ლიკვიდაციას, რათა მათი გვამები ქუჩაში დაეყარა და პოლიციელების მკვლელობა მომიტინგეებისათვის დაებრალებინა... კი ბატონო, ძალიან დიდი საქმე გაკეთდა, სააკაშვილი უსისხლოდ რომ მოშორდა, მაგრამ მეორეცაა - ბიძინა ივანიშვილი რომ არ იყოს, დღეს სააკაშვილისა და ნაცმოძრაობის ხსენება არ იქნებოდა... თუ სიმართლე გინდათ, ისაა, რომ ბიძინამ სააკაშვილი და ნაცმოძრაობა იხსნა! სააკაშვილსა და მის გუნდს ისეთი დანაშაულები აქვთ ჩადენილი, ამ საქმეებში ბრალი რომ წაუყენონ, მაგათ ვერც ამერიკა დაიცავთ და ვერც ვერავინ! ამას არ აკეთებენ.“ 

ჯაბა ექიმი: დაჩმორებულმა, მშიერმა, უბედურმა და გაბოროტებულმა ექიმმა, გამორიცხულია, პაციენტი მოარჩინოს!  („ასავალ-დასავალი“)

ავტ. მეგი საჯაია 

ფსიქიატრი ჯაბა ტყემალაძე აცხადებს, რომ „სავალალო მდგომარეობაში ჩავარდნილი სამედიცინო საზოგადოება სულს ღაფავს... ადამიანი სანამ სიკვდილის პირას არ მივა და სანამ მკურნალობის რადიკალური გზა არ გახდება გამოსავალი, მისი პატრონი არავინ არის... ხშირ შემთხვევაში მედიკამენტები გარკვეული დაინტერესებით ინიშნება... მედიცინა ხელში ჩაიგდეს ბანკებმა და ფარმაცევტულმა კომპანიებმა... მედიცინა უბედურ დღეშია... ჯანდაცვის სისტემა და ხელისუფლება ყველაფერს აკეთებს იმისათვის, რომ ექიმსა და პაციენტს შორის გააჩნოს დიდი უფსკრული... ერთი შეხედვით ჩანს, რომ ხელისუფლებას აწყობს ქვეყანაში რაც შეიძლება მეტი ადამიანი იყოს დაავადებული, რათა ადრე და მალე ამოწყდეს ქართველი ხალხი, რათა ათასმა გადამთიელმა იპარპაშოს ჩვენი წინაპრების სისხლით მორწყულ მიწაზე“. ჯაბა ტყემალაძე კოლეგებს აქტიურობისაკენ მოუწოდებს: „  - ჩემო კოლეგებო, მოგიწოდებთ, ამოიღეთ ხმა! მე ვიცი, თუ რაოდენ სერიოზული პრობლემების წინაშე დგას თითოეული თქვენთაგანი. როდემდე უნდა ვიყოთ სისტემის ყურმოჭრილი მონები და ნებსით თუ არა უნებლიეთ გავხდეთ იმ უდიდესი დანაშაულის თანამონაწილენი, რასაც ქართველი ერის გენოციდი ჰქვია“.

პაატა ჯიბლაძე: ჩვენი პარტია ბოიკოტს უცხადებს რუსთავი-2-ს! („ასავალ-დასავალი“)

ავტ. გიორგი გიგაური 

მემარცხენე ალიანსის ლიდერი პაატა ჯიბლაძე უერთდება საპატრიარქოს მოწოდებს, რუსთავი-2-ს სატანისტურ ტელევიზიას უწოდებს და აცხადებს, რომ ნიკა გვარამიამ ადამიანის სახე დაკარგა. „თუ ქართულ ოცნებას ღირსება აქვს, ნიკა გვარამიას რუსთავი-2-ს ბოიკოტი უნდა გამოუცხადოს... ეს არის სამარცხვინო ტელევიზია“, - აცხადებს ჯიბლაძე.

ზაზა დავითაია: ჩვენ გავმართლდით!// ვაი, საქმის შემთითხვნელებს და ცრუმოწმეებს! („ასავალ-დასავალი“)

ავტ. ზაზა დავითაია 

25 მაისს სააპელაციო სასამართლომ გაამართლა 12 წლის წინ სახელმწიფო გადატრიალებაში მსჯავრდებული 12 ადამიანი. მათ ბრალი ედებოდათ იგორ გიორგაძის დავალებით სახელმწიფო შეთქმულების მოწყობაში. ბრალდების საფუძველი დაშიფრული ცრუმოწმეების ჩვენება იყო. მოგვიანებით ერთი ცრუმოწმე რამინ ადეიშვილი საავადმყოფოში გარდაიცვალა, კიდევ ერთმა კი - დავით ლომიძემ თავი ჩამოიხრჩო. საქმე მოსამართლე მამუკა ნოზაძეს მიყავდა, რომელმაც მთლიანად გაიზიარა ბრალდება. 25 მაისის სხდომაზე ცრუმოწმეებმა აღიარეს, რომ 12 წლის წინ ცრუობდნენ. პუბლიკაციის ავტორი, რომელიც ბრალდებულთა შორის იყო, მადლობას უხდის ირაკლი ღარიბაშვილს, რომლის თანადგომითაც დაიწყო საქმის ხელახლა განხილვა. საქმეში გამოკვეთილია მიხეილ სააკაშვილის, ვანო მერაბიშვილისა და დათა ახალაიას ინტერესი.

ჰამლეტ ჭიპაშვილი: მამათმავლობის პროპაგანდა მკაცრად უნდა ისჯებოდეს! („ასავალ-დასავალი“)

ავტ. გიორგი გიგაური 

ჰამლეტ ჭიპაშვილი: „მსოფლიოში გეიმაფიამ ძალიან დიდი გავლენა მოიპოვა! სწორედ ამ გზით ებრძვიან ტრადიციულ ფასეულობებს!.. რაც მეტი პედერასტი იქნება, მით მეტად გაირყვნება საზოგადეობა, გარყვნილი საზოგადოება კი ადვილი სამართავია... ქართული ოცნების მმართველობისას პედერასტიამ არნახულად იყვავილა! შეიძლება ეს ამ ხელისუფლების მთავრი მიღწევაა! ამათ ქვეყანა გამოაცისარტყელეს!.. ევროპის უკანასკნელ დიქტატორად წოდებულ ლუკაშენკოს ვერაფერი მოუხერხეს, რადგან ის მყარად დგას ეროვნული ინტერესების დაცვის პოზიციაზე... ჩვენს ხელისუფლებას კი ყველა თავში ხელს უპარტყუნებს... მამათმავლობის პროპაგანდა მკაცრად უნდა ისჯებოდეს.“ 

ვხედავ საჭირო ყოფილა მართლაც რომ შენი „რეიდი“, მაგ ტარაკანებს არ აწყენთ პატრიოტების რეიდი!//ბიძინა ივანიშვილისა და ლერი სიხარულიძის გასაუბრება!  („ასავალ-დასავალი“)

ავტ. ლერი სიხარულიძე 

გალექსილ დიალოგში საუბარია გასული დღეების აქტუალურ საკითხებზე, მათ შორის - ნარკომანიასა და ჰომოსექსუალიზმზის პრობლემებზე.

რეზონანსი

სისხლიანი შურისძიებისა და მოზარდების ომის საფრთხე თბილისის ცენტრში (რეზონანსი)

ავტ. ნინი ქეთელაური

 გამოცემა ხორავას ქუჩაზე მომხდარ მკვლელობაზე წერს და მკითხველს მოკლული დავით სარალიძის მამის  ფეისბუქ სტატუსს აცნობს. "მე მეშინია შურისძიებით აღსავსე ჩემი შვილის მეგობრების, რომლებიც გეგმავენ შურისძიებას ყველა იმ პირზე, ვინც რაიმე ნიშნით მაინც მიიღო მონაწილეობა ამ ინციდენტში", - წერს ზაზა სარალიძე და სამართლიანობის აღდგენაში საზოგადოებას დახმარებას სთხოვს. მისი თქმით, ექსპერტმა მაია ნიკოლეიშვილმა სასამართლოზე წარმოადგინა მტკიცებულებები, რომლებიც უტყუარი დასტურია იმისა, რომ დავით სარალიძე არა მარტო დანებით, არამედ გაურკვეველი საგნებით იყო დაჩეხილი.

 გამოცემის ცნობით, შაბათს საქმის არსებითი განხილვის დროს, მხარეებს შორის დაპირისპირება მოხდა. მაია ნიკოლეიშვილის თქმით, მას პროკურორმა პირდაპირ უთხრა, რომ ხმაური და დაპირისპირება პროცესზე მის "სულელურ დასკვნას" მოჰყვა.  ექსპერტი ამბობს, რომ იყო ფიზიკური დაპირისპირების მცდელობაც პროკურორისა და დაზარალებულის უფლებამონაცვლის მხრიდან. საპირისპიროს ამტკიცებს პროკურორი ზვიად ფხაკაძე, მისი ვერსიით,  მსგავსი ტიპის განცხადებები მხოლოდ მთავარი თემიდან ყურადღების გადატანას ემსახურება.

პოლიტოლოგ გია ხუხაშვილის აზრით, თუკი სამართლიანობის განცდა 100%-ით არ აღდგება, ეს, ადრე თუ გვიან, ძალიან დრამატულ შედეგს გამოიღებს.

„ეს საქმე უნდა გამოიძიონ ძალიან დელიკატურად და ფაქიზად, ოღონდ ისე, რომ 100%-იანი სამართლიანობის განცდა იყოს. პროკურატურამ არავის და არაფერს ანგარიში არ უნდა გაუწიოს, გარდა სამართლიანობისა", - ამბობს გია ხუხაშვილი.

პოლიტოლოგი ნიკა ჩიტაძის თქმით, რთულია გაიგო, სამართალი ვის მხარესაა, როდესაც თავად მოზარდების ნაწილი გამოძიებასთან სრულფასოვნად არ თანამშრომლობს.

სომეხმა მესაზღვრეებმა "აფხაზური პასპორტი" ოფიციალურ საბუთად ცნეს (რეზონანსი)

ავტ. ეკატერინე ბასილაია

 „რეზონანსი“ წერს, რომ სოციალურ ქსელებში გავრცელებული ინფორმაციის მიხედვით, სომხეთის სასაზღვრო სამსახური ე. წ. აფხაზურ პასპორტს ოფიციალურ საბუთად ცნობს და ამ საბუთით სომხეთის საზღვრის გადაკვეთა ლეგალურად შეიძლება. გაზეთის ცნობით, ამის დამადასტურებელი ფოტო სოციალურ ქსელში აფხაზეთში მცხოვრებმა  ვინმე ხამიდა არჯენიამ გაავრცელა ფოტოზე აღბეჭდილია ე. წ. აფხაზურ  პასპორტში ჩარტყმული სომხეთის სასაზღვრო  შტამპი. 

ქართველ ექსპერტთა ნაწილი მიიჩნევს რომ ასეთი შემთხვევები სავარაუდოდ, ძალიან იშვიათია და თავად აფხაზებითვისაც  მოულოდნელობას წარმოადგენს, თუმცა ამის მიუხედავად საქართველომ ოფიციალურ ერევანს განმარტებები აუცილებლად უნდა მოსთხოვოს.

 კონფლიქტოლოგ ირაკლი ცქიტიშვილის თქმით, ერთეული შემთხვევები ხდება ყველა ქვეყანაში და ეს რომ გახშირებული ამბავი იყოს  აფხაზები ამას ასეთ აფიშირებას არ გაუკეთებდნენ

„აგერ ბოლო ფაქტი იყო, როდესაც აფხაზების საფეხბურთო გუნდს მისცეს ვიზები ლონდონში არაღიარებულ ქვეყანათა მსოფლიო ჩემპიონატზე. ვფიქრობ, რომ ამაზე ოფიციალური რეაგირება აუცილებელია,  რადგან იქ „დამოუკიდებელი  აფხაზეთის“, რაღაც დამოუკიდებელი გუნდი ჩადის“- დასძენს ცქიტიშვილი.

საქართველო 2021 წელს ნატო-ში - რა დაპირება მიიღო პრემიერმა კვირიკაშვილმა აშშ-ში ვიზიტისას (რეზონანსი)

ავტ. ია აბულაშვილი

 გამოცემა ყურადღებას ამახვილებს საქართველოს პრემიერ-მინისტრის გიორგი კვირიკაშვილის განცხადებაზე,  რომელიც მთავრობის მეთაურმა პარლამენტში მრგვალ მაგიდაზე „თანამშრომლობის კეთილდღეობისთვის-მომავალი ასწლეულის სტრატეგია“- სიტყვით გამოსვლის დროს გააკეთა.

„ დიდი იმედი გვაქვს, რომ 2021 წელს, როდესაც 100 წელი შესრულდება საბჭოთა ოკუპაციის დღიდან საქართველო ამ თარიღს შეხვდება  ჩრდილოატლანტიკური  ალიანსის ნამდვილი წევრის სტატუსით“- თქვა პრემიერმა.

 საგარეო საქმეთა ყოფილ მინისტრ  ირაკლი მენაღარიშვილის განცხადებით, იგი ნატო-ს მომავალი სამიტიდან, რომელიც უახლოეს მომავალში გაიმართება, ელის, რომ საქართველოს წინსვლას ნატო-სკენ მიმავალ გზაზე შესაბამისი შეფასება მიეცემა და ეს სამიტის გადაწყვეტილებებში აისახება.

პოლიტოლოგ რამაზ საყვარელიძეს ეჭვი არ ეპარება, რომ საქართველოს პრემიერ-მინისტრს ნატო-ს მომავალ გეგმებზე გაცილებით მეტი ინფორმაცია აქვს, მაგრამ რამდენად უკავშირდება ამ თარიღს ნატო-ს გეგმები, პროგნოზის გაკეთება უჭირს.

  სოსო ცინცაძე, ამბობს, რომ ამერიკის შეერთებული შტატების მხარდაჭერა ძალიან მნიშვნელოვანია ნატოში ინტეგრაციის გზაზე, მაგრამ ევროპელი პარტნიორებიც არ უნდა დაგვავიწყდეს.

 სოსო ცინცაძე: „ჩვენთვის, მაგალითად, სულაც არ იყო სასიამოვნო მოსასმენი საფრანგეთის ახალგაზრდა პრეზიდენტის განაცხადება იმის თაობაზე, რომ იგი "აღიარებს იმ როლს, რომელიც დღეს რუსეთმა თავისთვის განსაზღვრა მის უახლოეს გარემოცვასთან ურთიერთობაში". არც მეტი, არც ნაკლები - მაკრონი ცნობს და აღიარებს რუსეთის სუვერენულ უფლებებს საკუთარი გემოვნების შესაბამისად შეიმუშაოს და განახორციელოს პოლიტიკური კურსი უახლოეს გარემოცვასთან, ანუ იგივე საქართველოსთან ურთიერთობაში.“
საყვარელიძე: საპატრიარქოს მოწოდება არაადეკვატურია (რეზონანსი)

ავტ. თამარ შუკვანი

 ინტერვიუ რამაზ საყვარელიძესთან

 პოლიტოლოგი თვლის, რომ გაბუნიასთან დაკავშირებით საპატრიარქოს გადაწყვეტილება ადეკვატურია, რაც შეეხება  მოწოდებას, რომ ხელისუფლება ჩაერიოს, რადგან შესაძლოა, უმართავი პროცესები დაიწყოს -„გაუგებარი“.

  გამოცემის კითხვას,როგორ უყურებს პოლიტოლოგი საპატრიარქოს განცხადების შემდეგ, საპარლამენტო უმრავლესობაში ღიად დაწყებულ საუბრებს მედიისთვის გარკვეული შეზღუდვების დაწესების თაობაზე.  რესპოდენტი პასუხობს, რომ „მედიისთვის გარკვეული შეზღუდვების დაწესება დაუშვებელია“, თუმცა „არის მეორე მხარე, როცა მედია ყოველთვის მართალი არ არის..

 რამაზ საყვარელიძის თქმით, „ჩვენთან უნდათ, რომ კანონმა შეზღუდოს მედია, მაგრამ კანონი არ შეზღუდავს მედიას. კანონმა ყველა დავა უნდა მოაგვაროს თანაბარი პროპორციით. რაიმე სპეციალური შეზღუდვა მედიისთვის გაუგებარია“.

რუსთავის გზატკეცილთან მცხოვრებლებმა ავტობანის მშენებლობის გამო შესაძლოა, სტრასბურგში იჩივლონ (რეზონანსი)

ავტ.  ნინი ქეთელაური

თბილისი-რუსთავისა და წითელი ხიდის დამაკავშირებელი ავტობანის მშენებლობას რუსთავის გზატკეცილზე მცხოვრები ოჯახები აპროტესტებენ. აღნიშნულთან დაკავშირებით, ადგილობრივებმა ხელისუფლების სახელზე მიმართვაც მოამზადეს. განცხადების ავტორი ლუკა მელაშვილი  რეზონანსთან საუბრისას ამბობს, რომ ავტობანის მშენებლობა, გარდა იმისა, რომ საკუთრების უფლებას ლახავს, იქ მცხოვრები ადამიანების სიცოცხლესაც საფრთხეს უქმნის. ამიტომ ამ ოჯახების უსაფრთხო ადგილზე დასახლება უნდა მოხდეს, მანამდე კი მშენებლობის პროცესი შეჩერდეს.

მისივე თქმით, თუ სამართალს ქვეყნის შიგნით ვერ მიაგნებენ, მათი უფლებების დამცველი სტრასბურგსაც მიმართავს.

„პროექტის განხორციელების შედეგად გარემოზე მნიშვნელოვანი უარყოფითი ზემოქმედება გამოვლინდება, როგორც სამშენებლო სამუშაოების შესრულების პროცესში, ასევე ავტომაგისტრალის ექსპლუატაციაში შესვლის შედეგად: მოხდება არაორგანული მტვრის გავრცელება, იქნება აუტანელი ხმაური და ვიბრაცია, სადაც მუდმივად მოგვიწევს ცხოვრება ჩვენ და ჩვენს მცირეწლოვან შვილებს.“- ნათქვამია მიმართვაში.

ბერას ბოლო კლიპი და საკონსტიტუციო სასამართლოს გადაწყვეტილება (რეზონანსი)
ავტ. ეკატერინე ბასილაია

გამოცემის ცნობით, 30 მაისს საკონსტიტუციო სასამართლო განიხილავს "გირჩის" ლიდერების, ზურაბ ჯაფარიძისა და ვახტანგ მეგრელიშვილის საკონსტიტუციო სარჩელს, რომელიც მარიხუანას მოხმარებისთვის ადმინისტრაციული ჯარიმის გაუქმებას ეხება და თუკი სასამართლომ მათი მოთხოვნა დააკმაყოფილა, მარიხუანას მოხმარება ლეგალიზებული გახდება.

„რეზონანსის“ თანახმად, "ქართულ ოცნებაში" საპასუხოდ ამბობენ, რომ თუ საკონსტიტუციო სასამართლოს გადაწყვეტილების შედეგად ლეგალიზება მოხდება, ისინი ეცდებიან, იმ ფარგლებში, რის საშუალებასაც დატოვებს სასამართლოს გადაწყვეტილება, რაც შეიძლება მკაცრი სასჯელი შემოიღონ კანაფის გაყიდვაზე, გავრცელებაზე, კულტივირებასა და მოპოვებაზე, ბევრად უფრო მკაცრი სასჯელი, ვიდრე დღეს არის და ამით მისი ხელმისაწვდომობა მაქსიმალურად შეზღუდონ.

"კანაფთან დაკავშირებით დეკრიმინალიზაცია უკვე განხორციელებულია. თუ საკონსტიტუციო შემდგომ გადაწყვეტილებასაც მიიღებს, ეს მიღებული იქნება ფაქტად და შემდეგ უნდა ვიფიქროთ იმაზე, როგორ უნდა დავარეგულიროთ მკაცრად, რომ ხელმისაწვდომობა მაქსიმალურად შეზღუდული იყოს. მე არც ერთი ნარკოტიკული საშუალების რაღაც ფორმით ლეგალიზებას არ ვემხრობი. თუ დე ფაქტო ლეგალიზება მოხდება საკონსტიტუციო სასამართლოს გადაწყვეტილების შედეგად, ჩვენ მკაცრი რეგულირება უნდა შემოვიღოთ იმ ფარგლებში, რის საშუალებასაც გვიტოვებს საკონსტიტუციო სასამართლოს გადაწყვეტილება", - ამბობს პარლამენტის ჯანდაცვის კომიტეტის თავმჯდომარე აკაკი ზოიძე.
ზურაბ ჯაფარიძის თქმით, იმისათვის, რომ საკონსტიტუციო სასამართლომ უარი განაცხადოს ამ სარჩელის დაკმაყოფილებაზე, ამ შემთხვევაში მან უარი უნდა თქვას "გირჩის" ლიდერების მიერ უკვე მოგებული საქმის (#732) ლოგიკაზე და მოლოდინი აქვს, რომ მარიხუანა ლეგალიზებული გახდება. 

იურისტებს უჭირთ თქმა, რა გადაწყვეტილებას მიიღებს საკონსტიტუციო სასამართლო. როგორც ამბობენ, მათ არ იციან არც მოსარჩლე "გირჩისა" და არც მოპასუხე - საქართველოს ხელისუფლების არგუმენტები, თუმცა მარიხუანას მოხმარების ლეგალიზების მოლოდინი ნაკლებად აქვთ.

"ლეგალიზება ნიშნავს, რომ არანაირი სახით დასჯადი არ უნდა იყოს, ეს კი არ მოხდება. მესმის მოსარჩლე მხარის მოლოდინი, მაგრამ როდესაც ქვეყანაში თამბაქოს მოხმარება ასე იზღუდება, ნაკლებად პერსპექტიულად მიმაჩნია, რომ მარიხუანას ლეგალიზება მოხდეს", - ამბობს იურისტი ლევან ალაფიშვილი.

სანამ ადევნება დანაშაულად არ გამოცხადდა,გრიგოლიას საქმის გამოძიება არ შეგვეძლო - ლონდა თოლორაია (რეზონანსი)

ავტ. მარი ჩიტაია

 ლონდა თოლორაია  (შინაგან საქმეთა სამინისტროს ადამიანის უფლებათა დაცვის დეპარტამენტის დირექტორი)განმარტებას აკეთებს ინგა გრიგოლიასთან დაკავშირებულ შემთხვევაზე, როდესაც პოლიციამ დააკავა პირი რომელიც ჟურნალისტს ემუქრებოდა.

 შინაგან საქმეთა სამინისტროს ადამიანის უფლებათა დაცვის დეპარტამენტის დირექტორი ამბობს,  რომ დანაშაულში (ადევნებაში) მხილებულ პირს წაყენებული აქვს ბრალი და შეეფარდა პატიმრობა. ადევნება, რაც პირს აქვს წაყენებული, დანაშაულად გამოცხადდა 2017 წლის შემდეგ.  რის გამოც ამ მუხლით მას ბრალი აქამდე არ წაეყენებოდა.

 ახალი თაობა

 ნუ  მომკლავ!/ ზაზა სარალიძემ რუსთაველზე აქცია გამართა(ახალი თაობა)

 გამოცემა 27 მაისს პარლამენტის შენობის წინ გამართულ აქციაზე წერს. აქციის ორგანიზატორი ხორავას ქუჩის ინციდენტისას დაღუპული ერთერთი მოზარდის - დავით სარალიძის მამა ზაზა სარალიძე იყო.

 გამოცემა ყურადღებას  აქციაზე მისულ კიდევ ერთ მშობელზე- ლარისა ძოძუაშვილზე ამახვილებს, რომლის  17 წლის შვილი 2017 წელს ვაგზლის მოედანზე 7 ჭრილობის მიყენებით მოკლეს, თუმცა დღემდე დამნაშავე პასუხისგებაში მიცემული არ არის. ძოძუაშვილის თქმით, მისი შვილის საქმეზეც იგივე პროკურორები მუშაობენ, ვინც სარალიძის საქმეზე.

სოზარ სუბარს მკვლელობის საქმეში დამნაშავის მფარველობაში ადანაშაულებენ (ახალი თაობა)

გურამ დონაძე სოზარ სუბარს დავით სარალიძის მკვლელობის საქმეში, დამნაშავის მფარველობაში ადანაშაულებს:

"სოზარ სუბარო, მოგიბრუნდა უკან, რასაც მე მეძახდი წლების წინ…. თუმცა მე მკვლელი არ აღმოვჩნდი, მაგრამ შენ ნამდვილად ხარ მკვლელი. თუ არ ხარ მაშინ გაასაჯაროვე შენი და შენი ბიძის სატელეფონო დეტალურები იმ დღის, როცა შენი ალალი ბიძის შვილის ბრძანებით დათუნა და ლევანი ხორავას ქუჩის ფარდულში ღორებივით დაკლეს და ვნახავთ გირეკავდა თუ არა პირად ტელეფონზე ყოველ წუთას იმ დღეს პროკურორი მირზა სუბელიანი და გითანხმებდა თუ არა თუ როგორ მალავდა დანაშაულის შესახებ მთავარ დეტალებს და რომ მომხდარი დანაშაულს კვალს ისე აურევდა, რომ მკვლელობის დამკვეთს სუფთას დატოვებდა…. დიახ, სწორედ შენგან იღებდა პროკურორი სუბელიანი მის შვილზე სამთავრობო ხელშეუხებლობის გარანტიას", – აღნიშნავს გურამ დონაძე.

 რამაზ საყვარელიძე: „ნაციონალები ისევ რუსული საქმის კეთებისკენ მოგვიწოდებენ“(ახალი თაობა)

ავტ. ნონა ცაბაძე

რამაზ საყვარელიძე: „მთლიანი დასავლური პოლიტიკის პარადიგმაში ის აგრესიულობა, რომელსაც ჩვენი ქვეყნის ხელისუფლებისგან ითხოვს ნაციონალური ოპოზიცია, არ ზის. არც მაშინ იჯდა 2008 წელს მაგრამ მაინც გააკეთეს, ის რაც გააკეთეს, შედეგი იყო წამგებიანი. მომგებიანი აღმოჩნდა მხოლოდ რუსეთისთვის, ასეთი რიტორიკით „ნაციონალები“ ისევ რუსული საქმის კეთებისკენ მოგვიწოდებენ“.

კონსტანტინე  გამსახურდია: „ევროპულმა საქართველომ“ ნაციონალებს მეორე ადგილი წაართვა (ახალი თაობა)

ავტ. ნათია ხურცილავა

 კონსტანტინე გამსახურდია: „ნაციონალური მოძრაობა“ კი აცხადებს რომ ქვეყანაში მეორე ძალაა, მაგრამ მე ვფიქრობ, მათ უკვე დაკარგეს ეს სტატუსი და „ევროპულმა საქართველომ“ მოირგო. „ევროპული საქართველო“  „ქართულ ოცნებას“ აწყობს მთავარ ოპოზიციად, როგორც ეს თავსი დროზე „ნაციონალურმა მოძრაობამ“ გააკეთა და  ქრისტიან-დემოკრატები გახადა მთავარ ოპოზიციურ პარტიად პარალმენტში. თუმცა უნდა ვაღიარო რომ  „ევროპული საქართველოს“ გაუმჯობესებული ვარიანტია.. ასე თუ გაგრძელდა  „ოცნება“ უპრობლემოდ მოიგებს საპრეზიდენტო არჩევნებს მეორე ადგილს კი  „ევროპული საქართველო“ დაიკავებს.

